
Les djins : RANDOUYET Gustave : Li propriétére dé camping. I provint
d’Lidje. Bon vikant, todis prét’ a rinde chervice.

DUCULOT Lina : Inspéctelr di police qu’é-st-¢ vacances. Si
feume &l monne po I’bétchéte dél naréne. Magré ¢oula i prind
I’véye dé bon costé.

MARGUERITE : Ine feume di tiésse qui n’si 1€ a dire di nolu.

EVELYNE : Lea feye. Urelise d’ésse @8 monde. Ele a vint ans.
Ele delt sovint méte |’inte-de(s inte ses parints. Ele a pu d’on
tour € s’setche.

MIRON Maurice : On vreye macho. Minte(r todis str di
di lu.

VIVIANE: Crapaude da Miron. Feume leédjire qui houte si
galant a delgt et a I’ouye.

BOB : Si vréye no c’ést Robert. I passe sés vacances tot

djouwant 4 hippie. Il &st policier ¢ mime commissariat qui
Duculot.

JENNY : Li feume da Bob. Ele a lés minmes gosses qui si
ome. Ele n’a nin fred as ouyes.

FERNAND: On bandit qui vout I’pé da Miron.

GINO : Li coplel da Fernand. Nin trop’ suti. Di pus’ i be-
tch’teye.



L’acsion

Qwand Lin4 ét Marguerite ont rat'nou ine caravane 4 camping « Rayon

d ‘Azur » & sud dél France, i s’atindit a mi qu’goula. I sont tot I’'minme
contint d’aprinde qui I’propriétére dé camping é-st-in’ ancyin Lidjwes et qui
letis drefits vwézins vinét di Waremme. Mins tot inspéctelr di police qu’il
ést, Lind ni s’rind nin conte qui I’binamé vwezin e-st-on gangster qu’a bisé
po s’catchi & France. Si féye Evelyne leye, s’énn-a st-aporgi et I’dand;’reti
bandit va div’ni relid sot di cisse djone crapaude bin come i fat.

Li décor
Ine caravane di chaque costé dél sinne avou chasqueune leti térasse. D’on

costé on va ve I’intréye dé camp, les twelétes etc. Di ’aute on va ve
I’ad’vins dé camp.

PRUMI AKE

SINNE 1
RANDOUYET DUCULOT MARGUERITE EVELYNE

(Randouyet intetire li prumi mostrant I'andrwét as treus arivants qu 'aviset
nahis di leu voyédje. I sont moussi come des vacancis.

RANDOUYET: (Mostrant li caravane ét djasant avou l’acsant de sud) Voila
Mesdames Monsieur ¢’est ici la 308. (Evelyne i mousse tot dret)

MARGUERITE : Kimint ! C’é-st-ine caravane « résidentielle » ¢oula !?..Ci
n’ést weére gou qu’on a veyou so |’catalogue !

DUCULOT : (imbarassé) Mins, m’trézor..Ele a I’ér d’adreit cisse
caravane !..Et di pus’ , éle si trouve divins ine bele pitite cwene !

MARGUERITE : (moqudte) Et qué cop d’ouye !!..Tot la dél bouweye qui
pind..Di I’aute costé des abes avou |’autoroute podri !..



DUCULOT : Nos n’sérans chal qui po lodji !..Avou on tél solo, nos n’alans
nin dimani résséré chal !..Dji so slir qui qwand nos serans foll dé camp...

MARGUERITE : A condicion dé poledr trovér I’sorteye !..On vrey’
laburinte !!

DUCULOT : C’ést vos qu’a volou v’ni a I’'mér..Dj’aret mi inmé d’alér a
I’montagne, mi.

MARGUERITE : A d’féte, wice é-st-éle li mér ?

DUCULOT : Li mér ?2..Qui sé-dj’ don mi..

MARGUERITE : Il éstelt scrit : « A proximité de la mer ».
RANDOUYET : La mer c¢’ést par la madame...a deux pas.
MARGUERITE : Mins ...Dji n’vois rien, moi !

RANDOUYET : Impossible de la voir madame. Elle est quand méme a
vingt minutes de voiture..Par les petites routes.

DUCULOT : (Qui séye dé calmér | 'djeii) Awe bin sur, po lés p’tites
routes..Mais par 1’autoroute ?

RANDOUYET : Par ’autoroute il faut bien compter une heure, a cause des
bouchons.

MARGUERITE : Bin ¢a va-t-ésse djoyeq !
RANDOUYET : Si vous voulez vous baigner, il y a la piscine !

MARGUERITE : La piscine !?..M’alér méte ¢ |’éwe divins on batch’ avou
tot I’minme qui..Sins contér qu’i n’a mutwe dés cis qui pihét d’vins.

DUCULOT : C’ést bon insi édon Marguerite !..Vos aléz on p6 lon !..(4
Randouyet) Vos éstéz bin binamé monched..Edh !..Excusez-moi, je vous ai
parlé en Wallon sans le vouloir.

RANDOUYET : Ni v’tracasséz nin brave ome, dji v’s a compris.

DUCULOT : Kimint, vos comprindéz 1’Walon ?..Et vos I’djaséz ?



RANDOUYET : In’arin d’éwarant a ¢oula, dji so Lidjwes..
DUCULOT: On n’diré maye assez qui I’monde ést p’tit, édon!..Esse si lon
di s’mohone ét &tinde ine djins di tchal qui croh’ li Walon..C’ést come si on

p’tit bokét dél Walon’réye éstetit v'nou &l Provence..Vos n’trovéz nin
Marguerite?

MARGUERITE:  Quin’dihéz-v’ nin don..

DUCULOT : Mins, kimint s’fé-t-i qui vos avéz v’nou d’mani tot
chal ?

RANDOUYET : (C’ést tot simpe..I n’a 25 ans, dj’a v’nou chal po mes
vacances ¢t dji n’a méye énnéralé..Dj’a campé chal, li mésse de camp aveut

ine bacele di vint ans ét...

DUCULOT : Dj’a compris !..Tot conte fét, vos avéz toumé I’cou €
boure..

RANDOUYET: Awe..Mins li boure a vite fondou..
DUCULOT : Ci n’ést nin ewarant, avou |’solo qui n’a chal..

RANDOUYET : Lisolon’ia stu po rin, éle a bisé tot simplumint..Mins
come dji m’etindéve bin avou més bés-parints, i m’ont leyi ’afere.

DUCULOT : Ine afére qui rote a gou qu’dji vet ?

RANDOUYET : Dijin’a nin a m’plinde..C’ést qwand minme on camping
« Trois étoiles ».

MARGUERITE :  Insi louke on po !
RANDOUYET : Vos velréz madame, li caravane ést bin équipeye !

EVELYNE : (Qu’a v’'nou so I’pweéte deél caravane) C’ést vreye
savéz mame, ele ést fwért bin cisse caravane-la..Vos poléz alér tapér on cop
d’ouy’..

DUCULOT : El pléce dé ram’tér so tot &t so rin, féz gou qu’li p’tite
vis dit, vile grignetse !



MARGUERITE :  C’ést bon !..Mins si ci n’ést nin a m’gosse, nos
r’prindrans li voye di Lidje tot fi dreit !

SINNE 111
DUCULOT EVELYNE RANDOUYET

RANDOUYET : (Li d’nant lés clés) Vochal lés clés monchel
Duculot..Dj’éspére qui madame si va-st-afeti..

DUCULOT : [ n’fat nin fé atincion..Ele eé-st-énérveye a case de
voyedje..

RANDOUYET : Dji comprind !..Dji v’pou acertinér qui tot qui vint
passé ses vacances chal, ni d’mande qu’ine sort : C’est dé riv’ni.

DUCULOT : Dj’énne dote nin.

EVELYNE : A prumi cop d’ouye, on sint tot dretit qu’on s’va plére
chal..C’ést gou qu’on pout noumér ine bele pitite cwene.

RANDOUYET : Et pléhante mam’zele !..Dji v’mostetlir’re des beles
porminddes..ah aut-tchwe !..Lés douches ét Ies twelétes son-st-a coron
d’I’aleye.

EVELYNE : Et po lés comissions ?

RANDOUYET : [ n’a ine pitite épig’réye & camp €t on grand botique a
qwate kilomeétes..Si vos avéz mézdh’ di mi, dji d’'mane € p’tit paviyon a
I’intréye dé camp..Vosse compatriote sére la po v’s eédi..Vola !..Dji v’I1€ vis
instalér bin a vo-st-ah’..

DUCULOT : Meérci co cint cdp monchel Randouyét..Ah! eco ine
sort: et po I’vweture?

RANDOUYET : Ele n’ést nin ma la po cisse nut’, on velre goula
d’min..

DUCULOQOT : Vos éstéz bin inméabe..Bonut” moncheu..
RANDOUYET : Bonut’, rispweséz-v bin. (I sorte ve ['intreye de

camp)



SINNE 1V

DUCULOT EVELYNE
DUCULOT: Et adon mi p’tite féye, vos v’s aléz plere chal ?
EVELYNE : Bin sir, i faret-t-ésse malahéye !
DUCULQT : Dji so d’acwérd avou vos mins... (I fét segne avou
s 'tiesse ve [ ‘caravane)
EVELYNE : Mi mame s’1 métre ossi, i Ii fat [eyi ['timps.
DUCULOT : Vosse mame a todis stu on gaté boket..Qwand ¢le
n’a nin ¢ou qu’éle vout, ¢le fet sés gros dints !
EVELYNE : Mins..C’est léye qu’a volou v’ni campér a |’cote
d’azur!
DUCULOT : Dj’¢l sé bin !..Mins come I’andrwet ni 1i plét

nin,éle mi vout fé cretre qui ¢’est di m’fate.

EVELYNE : N’1 prindéz nin asteme!..Li mésse d¢ camp ¢-st-on
foll brave ome, dji so shre qui f’ré tot po-z-aminér m’mame a dés meyeus
sintumints.

DUCULQOT : C’est vréye qu’il a I’ér d’on brave ome.

SINNE V
Lés minmes + MARGUERITE

MARGUERITE : (Qu ésteiit v’'nowe so | 'pwete del caravane) C’e-
st-in’ éscroc &t rin d’aute !..Vos estéz vréymint lés deus minmes..Vos éstéz
gayes avou tot.

DUCULOQOT : Qui v’prin-t-i co n’feye ?

MARGUERITE : Cou qui m’prind ?..Aléze taper on cop d’ouye la-
d’vins & vos comprindréz !..Qwand vos iréz dwermi, vos éréz vos pids €
batch’ &s hiéles ét vosse tieésse ¢ I’arma..

EVELYNE : Anfin mame !..Papa n’¢ pout rin si ci n’ést nin
totafet come so I’cataldogue !..Di pus, ¢’est vos qu’a volou fé dé camping..



MARGUERITE : Naturé!’mint !..Vos tinréz avou vosse pére,
vos !..Vos estéz todis tos lés dels disconte di mi..

DUCULOT : Mins néni, nos n’éstans nin disconte di

vos !..Mins i fat bin dire qui vos ram’téz so tot dispdye qu’on a qwité
I’mohone..Ca v’peléz-v’ dé fé lés baguedjes, qwand dji metéz-v’ li radio €
I’vweéture vos troviz qui ¢a aléve trop fwért...

EVELYNE : Si on |’aréstéve, vos aviz sogne qui papa ni
s’édweme..] faléve drovi I’finiésse pacequi vos aviz trop tchaud...

DUCULOT : Delis minutes apres, €l faléve serér a case des
corants d’ér..Si on s’arestéve po betire on cop d’cafe, vos troviz qu’on
pierdéve de timps..

MARGUERITE : Dihéz tot drelit qui dji so-st-ine...ine...
DUCULOT : Ine anmeérdetse, awe !
MARGUERITE : Et vos, vos éstéz-st-ine mosse !..Ine mosse qu’est

gaye avou tot !

EVELYNE : Vos n’vis aléz nin k’hagni insi trelis saminnes a
long stirmint..On é-st-an vacances tot I’'minme !

DUCULOT : Evelyne a rézon !..Trelis saminnes sins buro, sins
telefone, sins vwezins...C’eést |'paradis !! (Mostrant lés clés) Et c’ést mi
qu’a les clés !

MARGUERITE : Vola qu’i s’prind po Sint Piére astelre !..Aléz
qweri lés valises fod d’I’auto so I'timps qui dji réstchafe li cassoulét.
DUCULOT : Vola ine bone idéye, dj’a djustumint I’gale s
dints..

MARGUERITE : Vos n’tuséz qu’a magni, vos !..Aléze qweri lés

valises vis di-dj’ !

DUCULOT : Tot doti édon la !..Ci n’ést nin pacequi nos éstans
& paradis qu’i v’fat prinde po Dieil le pere ! (1 sorte )



SINNE VI

EVELYNE MARGUERITE
MARGUERITE : Dji m’dimande ¢ou qui vosse pére f’reiit sins mi !
EVELYNE : Pogwe d’héz-v’ goula ?
MARGUERITE : Qui ést-ce qu’drganiséye tot a I’'mohone ?
EVELYNE : Vos.
MARGUERITE : Qui ést-ce qui s’ocupe dé budjet ?
EVELYNE : Vos.
MARGUERITE : Qui ést-ce qui tuse as ovreédjes qui n’a-st-a fé ?
EVELYNE : Vos..Mins qui ést-ce qui lés fet, lés ovredjes ?
MARGUERITE : Vos n’vouriz tot I’minme nin qui...
EVELYNE : Si vos li leyiz di timps in timps prinde lés
décisions, dji so slre qui papa...
MARGUERITE : Sins mi podri lu, vosse pére n’ést capéabe di rin.
EVELYNE : Vos djaséz d’lu come si il éstett on papalolo..Mi

pére &-st-inpéctelr di police tot I’'minme !..Aréstéz on pd dé I’ fé passér po
mons qu’i n’ést..Ci n’ést nin normal..

MARGUERITE : Qwe ést-ce qui n’ést nin normal ?

EVELYNE : Deé tréti papa come ¢oula !..Ine saqui qui v’s
étindre(t vis prindrelt po ine méle djins.

MARGUERITE : Vos insultéz vosse mame astetre !?

EVELYNE : Mins néni, dji saye di v’fé comprinde...Apres tot

dj’énna m’compte dé discutér avou ine mak’téye qui vout todis aveur rézon !
(Ele sorte de costé contrére qui s ‘papa a sortou)

MARGUERITE : (Blésséye ét si amour prépe) Evelyne !! Dji n’vis
peérmete nin...



SINNE VII
MARGUERITE RANDOUYET

RANDOUYET : (Intetire avou dés documints touristiques) Et qwe,
on k’mince a prinde sés marques ?
MARGUERITE : Leéyiz nos I’timps di nos mete ¢ plece, de mons !
RANDOUYET : Féz a vo-st-ahe, €don madame..Dji v’s apwéte
quéques cartes avou dés porminades qui vos poléz fé atou d’chal..
MARGUERITE : Dji n’inme nin bécop dé rotér savéz mi..
RANDOUYET : Mins i n’a dés autes amus’mints : petanques,
natacion, tennis...
MARGUERITE : I n’a rin divins tot ¢oula qui m’ahaye.
RANDOUYET : Qu’aléz-v’ fé po passér vosse timps adon ?
MARGUERITE : De tricot !
RANDOUYET : (Rifreudi) Bin sur..C’é-st-on passe-timps come
in’ aute..Bon..Bin dji v’va léyi..Bonut’ madame.
MARGUERITE : Bonut® (Tot sértant Randouyét cretih 'léye
Duculot qui r vint tchérdji come on badeét)
RANDOUYET : On p’tit cop d’min ?
DUCULOT : Néni , ¢a ire..Li vweture ést casi vude, a part

quéques tchitcheyes..Merci tot I’'minme !

RANDOUYET : A d’min insi ét dwérméz bin (7 sorte ve l'intreye
de camp)

SINNE VIII
MARGUERITE DUCULOT

DUCULOT : I1 ést vréymint binamé ci-st-ome la.. (I vout mete
les bagueédjes a | 'tére)

MARGUERITE : Prindéz astéme a gou qu’vos féz. (Li mostrant
[’pléce wice qui deiit méte lés baguédjes) Météz ¢a la.

DUCULOT : (Meétant lés baguédjes la qu’on Ii a mostré) Li cOp
qui vint, nos prindrans 1’gardirdbe so 1’teit d’I’auto, ¢a iré pu vite..
MARGUERITE : Dj’a pris tot gou qu’i fat po tretis saminnes !..Vos
n’pinséz tot I’'minme nin qui dji m’va méte a bouwér chal !

DUCULOT : Pogweé nin, ¢a v’cand;j’ret deé tricot !
MARGUERITE : Come c’ést malin !..Si vos trovéz qui dj’a pris
d’trop’, vos n’aviz qu’a f¢é lés valises vos minmes..

DUCULOT : C’ést ¢ou qu’dji f’ré I’annéye qui vint.
MARGUERITE : Adon, i n’faré nin lontimps po qu’on aye pu rin a
s’mete..

DUCULOQOT : Ci sére I’ocasion po fé dé « bronzage intégral » .
MARGUERITE : Vos qui f’redi ¢oula !..Vos qui bré come on vé
qwand dji drouve li pwéte deél sale di bagne adon qui vos éstéz tot nou !
DUCULOT : Awe mins ¢a c’est diferint..

MARGUERITE : Tin don !..Vos inm’riz mi d’ésse véyou tot nou

d’ine voléye di djins pu vite qui di mi tote selle..Divins tos I¢s cas, i n’sere
maye quéstion por mi di m’porminér insi !..

DUCULOT : Vos avéz rezon !..Leyiz fé ¢oula as cisses qu’on
ine saqwe a mostrér.

MARGUERITE : Meérci po I’complimint..Vos div’néz obsédé,
Lina..A vo-st-adje c’ést grave !

DUCULOT : L’adje n’a rin a veyi lad’vins..Mi dji so-st-an
« pleine forme ».

MARGUERITE: Adon, profitéz ‘nné po rintrér lés baguedjes ¢
I’caravane.

DUCULOT : Mins anfin mameye..On pout bin rire on p’tit
cop tot I’'minme!

MARGUERITE : (Riyant djéne) Mins dji reye Lina, dji reye.

(Sétch 'mint) Dispétchiz-v’ | (Duculot si dispétche dé rintrér lés baguédjes)
DUCULOT : (Rissortant del caravane) Wice é-st-ele Evelyne ?
MARGUERITE : Evoye.

DUCULOT : Evoye wice ?

MARGUERITE: Dji n’¢ sé rin..Ele a ‘nn’alé tote male apres

g1AalA 3

dit qui dj’éstel ine male djins.

DUCULQOT: Vos aréz str ma compris..Ca n’ravise nin Evelyne
ca!
MARGUERITE : Ca m’arel-st-éwaré si vos n’aviz nin r’pris por

léye !..Dispdye quéques timps, éle n’ést pu I’'minme.. Vos n’trovéz nin ?
DUCULOT : Raport a qwe ?

MARGUERITE: C’est malaheye a dire..Dés p’tits sagwes..Par
égsimpe, i n’a ine saminne, dj’a volou intrér ¢ s’tchambe po passér
I’aspiratetr..Et bin, éle s’avet resséré a I’clé..Dj’a d’vou ratinde dels
grossés minutes divant qu’¢le ni drouve.

DUCULOQOT: Ine djone feye di vint-in” ans a bin I’dreqt a on pd
d’intimité !

MARGUERITE : ir & dinér, éle n’a nin touché a si assiéte !
DUCULOT : Ele n’inméve mutwe nin I’elireye ou bin éle

n’avelt nin fin..Ou éco fét-¢le atincion a s’ligne !
MARGUERITE : E I’vweture, éle n’a nin drovou s’boke !

DUCULOT : C’est qu’ele n’avelt rin a dire..



12

MARGUERITE : Et astelire ele bise evdye apres s’avelr mavleé sor
mi.
DUCULOT : Pogwe areli-t-éle bisé don !7..Ele eé-st-evoye si

discwedlér lés djambes..Apreés dih’ edres di vweture c’ést tot naturél !

MARGUERITE : C’ést todis tot naturél avou vos..Tot flic qui vos
éstéz, vos n’avéz vréymint nou flair..Mi dji wadje qu’i n’a ine saqwe la d’so.

DUCULQOT : (Rinouflant) Et bin dji v’va dire li meune..Li flair
qui dji n’a nin mi dit qui ¢a sint..Qui ¢a sint...

MARGUERITE : Li broulé..Meérde..Mi cassoulet ! (Ele rouféle e
[ ’caravane)

DUCULOQT : (Tot soriyant, displéye on transat’ ét s 'assi d'vins)
Nin d’flair hin !..Weéye valét-bacele !

MARGUERITE : (Astitchant s 'tiesse a | pwéte dél caravane) Dihéz
don vos, pacha !..Vos m’prindéz po vosse chervante !..Vinéz m’dinér on cop
d’min tot f1 drett ! (I s 'live ét mousse é [ 'caravane)

SINNE IX
RANDOUYET MIRON VIVIANE

(Randouyeét inteiire suvou di Miron ét di Viviane qui pweéte tos les baguedjes.
Miron ést moussi come on milord:costume clér, tchapé ét solés a l'avnant,
cravate chamaréye ou tchimih’ hawayeéne,lunétes di solo. Viviane a metou
ine rébe d’osté ds bréydtés coletirs, solés a hauts talons, bagues,braceléts ét
magquiyédje fwért marqué)

RANDOUYET : C’e-st a n’nin crelire, vos estéz lés delizinmes
ouye..Dispdye li timps qui dji n’avet pu djasé I’Walon, dji so chérvou..Vos
estéz di Lidje ossi ?

MIRON : Neéni, di Waréme.
VIVIANE: N’i éstangnes nin co ?.. Dji n’¢ pou pu mi !
RANDOUYET : Vola, ¢’ést chal !..Li 317, djusse a costé di vos

vwezins lidjwes..Vos lés k’'nohéz mutwe, li monde est si p’tit !

MIRON : Strmint nin, dji va rar’mint a Lidje. (4 Viviane,
setch 'mint) Météz ¢a la vos. (Riloukant li caravane ét tapant on cop d’ouy
tot atou) Mwe, ga pout alér..

VIVIANE: (Sosote) C’ést chwete hin, Momo !..Vos avéz bin
tchiizi !..Dji so tote fol d’mi rin qu’a I'ideye de fé dé camping. (4
Randouyet) Vos comprindéz, ¢’ést I’prumire feye..Et dji cret qui dji m’va
bin plére !

MIRON : Tot ratindant, séréz vosse hapa, dji djase avou
monche(..Compris !? (4 Randouyét) Qui d’hi-gn’ ?

RA.NDOUYET : Dji v’s a espliqué tot fans 1’voye : lés saniteres, li
ravitay’mint..

MIRON : Les vwezins ?

RANDOUYET : Dji v’I’a dit, c’ést des Lidjwes...

MIRON : (Setch’mint) Lés autes !?

RANDOUYET : On manedje d’Anglés fwért pahule ¢t bin come 1
fat...

MIRON: I n’a qu’ine vOye po-z-intrér € camp an vweture?
RANDOUYET: Ine seiile, awe..Li cisse qu’on vint dé prinde.
VIVIANE: Et po sorti ?

MIRON : On n’vis a nin soné vos !..Et...An cas d’urjance,

tot wice pout-on fritch’tér ?..Anfin..Sorti ?

RANDOUYET : Vos savéz, ¢’ést rare qu’i n’aye ine sorteye di
s’cours divins on camping..I n’a bin on pazé ¢ bas dé camping qui done so
I’grand’route, mins on n’sé 1 alér qu’a pid come di djusse.

MIRON : C’est todis mi qu’rin.
RANDOUYET : Mins, qu’avéz-v’ volou dire avou vosse cas
d’urjance ?

MIRON : On n’sé djamay’ !

VIVIANE: Siin’aveut ine dihinde...

MIRON : (Li copant abéy 'mint | 'parole) Di stoumac..Ine
dihinde di stoumac..Awe..Ca m’a-st-arivé ine feye ét qwand ¢a arive, i s’fat
dispétchi.

RANDOUYET : Cori a pid amon I’doctefir divins on cas
parey’ ?2..Pinséz-v’ qui ¢’est I’bon moyin ?

MIRON : Awe...C’ést minme on consey’ dé
spécialisse..Cori pout fé r’montér totafeét.

RANDOUYET : Ou vis pout fé claquér..Anfin, éspérans qui ¢a
n’vis ariv’ré nin tant qui vos seéréz chal..
MIRON : C’e-st-a soheéti, awe..
RANDOUYET: Vola vos clés, bonut’.
MIRON : Bonut’...Monchet ?
RANDOUYET : Randouyeét !..Madame..
VIVIANE: Néni, mamzéle !..Bonut’ moncheli Raouyeét..
RANDOUYET : Neni, Randouyet ! (I sorte)
SINNE X

MIRON VIVIANE
VIVIANE: Dji n’savel nin qui vos éstiz malade dé stoumac.
MIRON : Et vos, c¢’ést dé cérvé qui vos eéstéz malade..A

case di vos, nos avans maque d’ésse deédja raperi.

VIVIANE: Dji n’l’a nin fét ésprés !..Dji v’dimande pardon,
Momo..(Ele si tape a s hatré, el’ ritchouke d'on cop)

MIRON : Aréstéz di m’noumér Momo, vos m’énérvéz..Mi
no c’ést Maurice.

VIVIANE: Mins, ¢’é-st-on p’tit mot doi Momo !..Po
v’'mostrér qui dji v’vel volti !

MIRON : Et bin mi dji n’inme nin !
VIVIANE: Bon..Qui fét-on astetire ?
MIRON : Kimint ¢a, qui fét-on !?..Vos disféz les valises,

vos metéz totafét el baraque et vos féz a magni !

VIVIANE: Et vos, qu’aléz-v’ fé Momo ? (Miron li tape on
led cop d’ouye) Euh..Maurice ?

MIRON : Mi, dji va tapér on cop d’ouye atou d’chal..Aléz
hop, a I’ovrédje ! (Viviane mousse él caravane, lu drouve on transat’ ét
s 'tape divins tot s’ tindant sés breésses ét sés djambes)

SINNE XI
MIRON DUCULOT VIVIANE

(On étind brére &l caravane dé Duculot. Aprés on moumint Duculot vint foii
nin trop’ rassuré)

MARGUERITE : (So I'pwéte del caravane)V os estéz pu malaheye
qui bé !..Si I’amagni ni v’d{t nin, vos n’avéz qu’a alér magni dé four..Mins
vos r’vinréz po fé les hieles..Compris !

DUCULOT : (Veyant Miron) C’ést ¢a !..Bréyéz co pu fwért,
come ¢oula tot I’camp séré qui vos avéz on caractére di pourcé !
MARGUERITE : Li pape sérelit minme la po m’étinde qui dji m’¢
fout’rel co ! (Ele rimousse él caravane. Lina rilouke Miron d’in’ ér djinné)
MIRON : Rassuréz-v’ camarade, dji n’so nin I’pépe..
DUCULOT : Qwe !..Vos djasez I’Walon !?

MIRON : C’est disfindou ?

DUCULOT : Sar’mint nin !..Mins chal, ¢’ést pu vite li Frances

qu’on djase..

MIRON : C’est vreye, li Frances on I’étind...di tins-in-
tins..A pu sovint, ¢’ést I’Anglés I’ Al’'mand ou bin I’Flamind !

DUCULOT : Vos estéz d’Lidje ?

MIRON : Neéni di..Wareme(Mostrant li caravane da
Duculot avou s 'tiesse) I n’a ine mohe ¢ I’6rlodje diret-t-on.

DUCULOT : (Prindant in’ er indiferint) Avou leés feumes, ¢a
n’va nin todis tot sed.

MIRON : (Freud’mint) El-z-¢ fat dréssi.

DUCULOT : Euh..Awe bin sir..Dji so d’acwérd avou vos..On
n’sarel-t-eésse delr asséz ..Ca..¢a rote avou vos ?

MIRON : Si ¢a rote !!..Ca coure voléz-v’ dire !..Dji
k’mande ét ¢a i ést !

DUCULQOT : Vos estéz I’tiesse et leye 1és djambes, qwe !
MIRON : C’ést ¢a !..I n’a rin d’pu djusse..Aprés tot, qui ést-
ce qui ramonne leés peyes ¢ I’mohone ?

DUCULOT : Nos autes !

MIRON : Qui ést-ce qui s’crive a [’ovrédje ?

DUCULQOT : Nos autes !

MIRON : Qui ést-ce qu’el-z-1 done tot ¢ou qu’eles volet ?
DUCULOT : Nos autes !

MIRON : Adon, ¢’ést normal qu’¢les nos dorlotéssent,

qu’eles chouchoutéssent..Nin vreye ?
DUCULQOT : Si ¢’ést vreye !..C’est tél’mint vréye qu’e
m’mohone, ¢’é-st-insi qu’ga va..Qwand dji rintetre di ’ovredje, 1 fat qui

totafet seiye prete, aut’mint...(7 dit ¢oula avou in’ ér di malabar)

MIRON : Bravo !..Vos éstéz-st-in” ome vos ! On vrey’ !Vos
estéz-st-an vacances avou bobone ?

DUCULOT : Avou qui ?

MIRON : Bobone !..Vosse feume qwe !

DUCULOT : We !..Ele e-st-el caravane..On vint d’arivér..Dji 1i
a k’mandé dé mete totafét ¢ pléce..Dji m’prézinte : Lina Duculot.

MIRON : Maurice Miron. (1 s 'dinét [’'min)

VIVIANE: (So l'pwete del caravane) Et adon Momo, vos
avéz dédja tapé vosse cop d’ouye ?

MIRON : Di qwe v’meléz-v’ vos ?

DUCULOT : C’ést vosse feume ?

MIRON : Si on vout awe !

DUCULOT : (Alant vé Viviane) Més omajes madame.
VIVIANE: Mam’zele !..Vos avéz tot plin del galantine
monche(.

DUCULOT : Hin ?

MIRON : Galantréye ! et nin galantine,énocinne !..Moncheu

est d’Lidje..Aléze qweri ine boteye, qu’on fiestéye coula inte vwezins..

VIVIANE: Tot drett Momo !

MIRON : Dji v’s a dedja dit qui m’no ¢’est Maurice ! (Elle
mousse e | ‘caravane)

DUCULOT : Et bin vos !..On pout dire qui vos ’avéz dressi !
MIRON : C’est I'selil moyin d’énnée setchi ine saqwe.
VIVIANE: (Riv 'nant avou ine botéye ét treiis véres) Vochal
I’apéro !

MIRON : [ n’a on vére di trop’..

VIVIANE: Mins Riri, edh Momo..Dji vou dire

Maurice..Dj’avel pinsé...(Miron li mosteiire li caravane, éle i mousse d 'on
plin cop)

MIRON : (Rimplihant lés véres) Et vola I’ovredje !..Santé !

DUCULOT : Santé ! (1 buvet)

MARGUERITE : (A ’intréye dél caravane) Et adon Lina !..On
prind dé bon timps ?

DUCULOT : Ah, mi p’tit poyon..C’ést nosse vwezin..I vint
d’Waréme..On..On befit on p’tit cOp po...po fiesti nosse bin v’'nowe..
MARGUERITE : Et avou ¢oula vos rouviz de fé lés hieles !
MIRON : Ni v'djinnéz surtout nin por mi. (Avou ine

clignéte a Duculot, tot bas) Mostréz li qui qu’est mésse.

DUCULQOT : Euh..Qwe ? (Radah’) Lés hi¢les !? Féz-1-ze vos
minme..Bobone !

MARGUERITE : (Man’¢ante) Qu’avéz-v’ dit ?

DUCULOT : (Todis so |’'minme ton) Dji so-st-an-vacances

mi !..Adon sétchiz-v’ évoye, compris !! (Marguerite sorte tote male) Avéz-
v’ véyou ?..Et ¢oula sins fé nou brut, sins rin spiyi . (On etind spiyi deés
hiéles) Anfin cazi...Qui féz-v’ come mesti ?

MIRON : (Imbarassé) Mi ?..Bin..Dji so divins
I’immobiliér..Et vos ?
DUCULQT : Mi, dji so ins... (1l ést copé avou l'intréye da
Randouyet, tot fou d’lu)
SINNE XII

RANDOUYET MIRON DUCULOT VIVIANE
RANDOUYET : Monchet Duculot, vinéz vite..Vosse feye...
DUCULOT : (Si dréssant d’on c¢dp) Evelyne !..Quin’a-t-i ?
RANDOUYET : Ele vint d’avelr in’ acsidint !
DUCULOT : (Fou d’lu) In’ acsidint !?..Wice ?..C’ést grave ?

(I r’'monte veé 1 ’fond, dismétant qui Marguerite ét Viviane vinét so | ‘pwete di
leu caravane)

MARGUERITE : Lina, wice aléz-v’ ?

DUCULOT : Adlé Evelyne, ¢éle vint d’avelr in’ acsidint !
MARGUERITE : In’ acsidint ?..Wice ?
DUCULOT : Dji n’sé nin..
MARGUERITE : C’est grave ?
DUCULOT : Dji n’sé nin..Dji va as noveles..Dimanéz
pahul’mint chal sins v’tourmetéz a I’avance..
MARGUERITE : (Bréyant) Dispétchiz-v’ ! (Ele toume d’ine péce e
transat’)
MIRON : Dji va avou vos-autes ! (Lés tretis omes sortét tot
corant)
SINNE XIII

MARGUERITE VIVIANE
VIVIANE: Et bin, vola ine bele afere !
MARGUERITE : A qui I’dihéz-v’..Po I’pumi djou d’nos vacances,
¢a k’mince bin !
VIVIANE: Kimint s’nouméve-t-éle vosse feye ?
MARGUERITE : Hin !?
VIVIANE: Dj’a volou dire kimint s’nome-t-¢le..
MARGUERITE : Evelyne.
VIVIANE: Mi, c¢’ést Viviane..Et vos ?
MARGUERITE : Marguerite.
VIVIANE: Dj’a I’épinse qui nos delis omes sont dedja

camarédes..Nos pouris fé come zéls, d’ot-tant pus’ qui nos éstans Wallone
toes les detis !

MARGUERITE : Vos pinséz qui ¢’ést grave ?

VIVIANE: Dji n’vel nin ¢ou qu’i n’a d’grave a gou qui dels
omes div’néssent camarades, d’ot-tant pus’...

MARGUERITE : Dji n’vis djése nin d’goula mi !..Dji djase di
I’acsidint d’Evelyne !

VIVIANE: C’e-st-on bé p’tit no Evelyne !..Dj’ave( ine
matante qui s’nouméve Evelyne..Ele ést mwete I’anneye passéye..
MARGUERITE : Dji m’fout’ di vosse matante mi !!..C’e-st-a
m’feye qui dji tuse !

VIVIANE: Ca n’dett nin ésse grave, on n’a nin étindou
I’ambulance..

MARGUERITE : Vos pinséz ?

VIVIANE: Dj’énné so str !..Dji m’1 k’nohe savéz mi !..Dj’a-

st-on fré qu’ést tchafet d’ambulance, i dit todis qui gwand on 1-ze houke
c’est qu’c’est grave ou bin trop tard..

MARGUERITE : (Si stronlant) Trop tard !?

VIVIANE: Nin tofér’ nin tofér nin tofér’..L.’aute djou i m’a
raconté qu’il avelt ramassé ine nana qu’avelt fét in’ acsidint d’'moto, éle
ave(t ine djambe so I’pavéye et I’aute so I’trotwér, di metes pu lon..C’eéstel-
st-afreu. ..

MARGUERITE : Vos avéz avéz fini, awe !!

VIVIANE: Can’vanin ?

MARGUERITE : Neni ¢a n’va nin !!..A case di vos bwegnes
contes !!

VIVIANE: Dji v’raconte goula po v’candji les ideyes, mi !
MARGUERITE : Leéyiz més idéyes tranquiles ét tehiz-v’ !!
VIVIANE: (Aprés on moumint) Vo-st-ome, i m’a I’eér d’in’

ome d’acsion..

MARGUERITE : Qu’ést-ce qui v’fet dire goula ?

VIVIANE: Dj’a véyou g¢oula tot drefit..C’est qui, dji m’1
k’noh’ divins les omes !

MARGUERITE : Come dji pou comprinde, vos v’s 1 k’'nohéz divins
tot plin deés aferes, vos !

VIVIANE: Vos n’avéz nin véyou kimint qu’il ésteGit mésse di
lu 2.1 n’a tot plin dés autes qui toum’rit divins lés pomes po mons
qu’ca !..Lu, il a louki li fatdlité sins bronchér..

MARGUERITE : C’est s’mesti qui vout ¢oula..

VIVIANE: Si mésti ?..I mine 1és ambulances ossi ?
MARGUERITE : Mins neni !..Il ést inspectetr di police..
VIVIANE: Il ést flic !?..Et Riri qu’e-st-évdye avou lu !
MARGUERITE : Et adon !..I n’a maye hagni pérsone !
VIVIANE: Riri qui done on cop d’min a on polet..Qwand lés
camas saront ¢a !

MARGUERITE : Mins c’est fwért bé ¢a, del part di vo-st-ome !
VIVIANE: Ci n’ést nin mi ome !

MARGUERITE : Ah !..Qui n’seliye nin vo-st-ome ni candje rin a
I’afére..Si tot I’monde ésteiit come lu..

VIVIANE: (A part et tot riyant) 1 f'relit drole !
MARGUERITE : (Si volant levér) 1 m’sonle qui ¢a detre bin
longtimps !

VIVIANE: Ni bodji nin, dji va as noveles. (Ele rimonte ve

[ 'fond ét rilouke de costé qui lés omes ont sortou) Les vola qu’i riv’net !
MARGUERITE : (Si lévant) Vos veyéz Evelyne ?

VIVIANE: Awe dj’el vel..C’est Riri qu’el pwete divins ses

brésses..Cila, avou lés nanas i n’méaque nole ocasion..

SINNE XIV
MARGUERITE VIVIANE EVELYNE DUCULOT RANDOUYET

( Marguerite coure ve | 'fond gwand Miron inteiire tot pwertant Evelyne,
Duculot et Randouyet suvet)

MARGUERITE : (Fiestant lés djves da Evelyne) Et adon mi p’tit
poyon qui s’a-t-i passé ? (as autes) Qu’a-t-€le ?

DUCULQOT : Rin d’gréave rassuréz-v’. (Miron meéte Evelyne e
transat’ avou délicatésse)

EVELYNE : Dji d’véve kiminci a esse pezante ?

MIRON : Nin du tout ! Vos m’aviséz ésse ine plome, dji

v'pwet’ret dés elres a lon..

VIVIANE: (A part) Et bin meérci !..Qwand dji pinse qu’i
n’vout nin minme pwertér ine valise !

DUCULQT : Et adon Evelyne, qui s’a-t-i passé ?

VIVIANE: Riri !..Dj’a ine saqwe a v’dire..

MIRON : ( Adlé Evelyne, 1’ér énamouré) Pu tard !..Vos
veyéz bin qui dji so-st-ocupé..

VIVIANE: Mins c’ést fwért important !

MIRON : Dj’a dit pu tard !..Aléze veyi ¢l roulote si dji n’i
so nin !

VIVIANE: Bon !..Ni v’vinéz nin plinde si ¢a toune ma pr

vos..Don Juan d’kérmesse !! (Ele mousse tote male é | 'caravane)

EVELYNE : D’a gripé so |’croupét po velye li camp d’estant
d’selir, dji m’a twérchi I’pid ét dj’a ridé disqu’a d’so..C’é-st-adon qui dj’a
pété m’tieésse so ine pire, gou qu’i fét qui dj’a stu quéques minutes divins les
pomes..

RANDOUYET : Et mi, dji I’a véyou toumér d’on lon et dji v’s a

v'nou qweri so I’cop



EVELYNE :
da monchei...

MIRON :
EVELYNE :

MIRON :

EVELYNE :
r 'toumér e transat’)

DUCULOT :
EVELYNE :

DUCULOT :
doctetr ?

RANDOUYET :
ocupe. ( I sorte)

VIVIANE:

vinéz-v’ magni, c’ést pret’

EVELYNE :

moncheq...Euh Maurice.

MIRON :
camarade, rin d’pus’.

VIVIANE:

MIRON :

Qwand dji m’a dipiérté, dj’estet divins les brésses

Maurice...Dji d’mane a costé.
Et bin, mérci monche Maurice..

Nin d’monche inte di nos autes..I n’a nin d’qwe

Tot ¢oula n’areit nin arivé si vos aviz d’'manou

(Si volant lévér) Oh, mame !..Waye !! (Ele si lé

Vos avéz dé ma ?
C’est mi dj’veye !

Monchet Randouyét, wice pout-on trovér on

I n’a onk ¢ viyedje..Ni v’dérindjiz nin dji m’énn’

(Sititchant s 'tiésse a |'pwéte dél caravane) Riri,

Dj’a I’épinse qui vosse feume vis ratind,

Ci n’ést nin vréeymint m’feume..Djusse ine bone

Si vos n’vinéz nin so 1’cop, ¢a va-t-¢sse frelid !

Ca va ¢a va, dj’arive ! (4 Evelyne) Si vos avéz

meézah’ di mi, dji n’so nin lon..

EVELYNE :

Eco n’féye mérci..Maurice !

MARGUERITE : Bon !..Et vos, vos avéz co lés hiéles a fé avou
Bobone..Edon, Lina !?

DUCULOT: Houtéz Maguerite, c’éstet po...
MARGUERITE: On va-st-arindji goula ! (4 Evelyne) Voléz-v’
magni mi p’tite féye ?

EVELYNE: Néni, dji n’a vréymint nin fin.

DUCULOT: Aprés ine téle émdcion c’ést normal !..Mi nin pu

dji n’a nin fin..

MARGUERITE: Ci n’ést nin éwarant, vos avéz lofté I¢s trelis qwart
dé cassoulét..Adon c’ést normal ossi qui vos féze lés hieles..Aléz, a
I’ovrédje ! (Ele li tchouke ve | 'caravane)

DUCULOT: On moumint ! (4 Evelyne) Vos n’voléz nin
rintrér ?
EVELYNE: Neéni, i fet si bon ouy a I’nut..Mins tournéz

m’fautely’ ve I’intréye si vos voléz bin (gou qu’i fét) Come ¢oula, dji sere
avou vos autes. (Duculot et Marguerite intrét é I ’caravane)

SINNE XV
EVELYNE MIRON VIVIANE

(Miron vint fou di s ’caravane ét tape on cop d’ouye ve l’cisse da
Duculot.I n'veiit nin Evelyne)

VIVIANE: Mins qui féz-v’ éco n’feye ?

MIRON: Dji prind I’ér..Dji séfoque mi & s’baraque-la.
VIVIANE: Voléz-v’ qui nos magnanses fol ?

MIRON: Vouriz-v’ bin !..Avou totes lés mohétes qu’i n’a
chal !

VIVIANE: C’est li p’tite vwesene qui v’s intéresse..Nin

vreye !2..Si vos pinséz qui dji n’vel nin clér € vosse djet !
4

MIRON: Qui m’tchantéz-v’ la don !?..Dj’a volou rinde
chérvice ét rin d’pus’ !

VIVIANE: C’est bon insi hin, Maurice !..Vos tourniquiz atou
d’léye come ine wasse atou d’on pot d’sir6p’ !

MIRON: C’ést bon insi hin !..Si vos m’voléz fé ine sinne di
maneédje dji v’va méte ine dobletre, mi !..Compris !!

VIVIANE: Savéz-v’ seli’mint a qui vos avéz d’né on cop
d’min ?..Enocint !

MIRON: A on binamé ome qu’e-st-i sr!

VIVIANE: Et bin vosse binamé ome, ci n’ést rin d’aute qu’on
flic, ¢’est s’feume qui m’l’a dit..Monchet 1’gangster!

MIRON: Vos n’li avéz rin dit, demon ?

VIVIANE: Po qui m’prindéz-v’ !?..Et adon, qui fans-
gn’ ?2..0n coure evoye ?

MIRON: Str’'mint nin !..Ci séreti I’ meéyel moyin po nos fé
rapéri..Mins i faré prinde astéme a gou qu’nos dirans..Astedre, rintrans, nos
irans magni. (1 rintrét e lei caravane)

EVELYNE: On gangster !..Teéne téneé téne!!

RIDO

DEUZINME AKE

(Minme décor.Qwand ['teiile si live, Duculot qu’a métou on court pantalon ét on
cinglet, fet maladret 'mint dél jimnastique. Marguerite vint foii dél caravane
mousseye d’ine robe d’osté as coleirs bréyates.Ine tente canadiéne ést drésséye
so on costé ou e fond del sinne)

SINNE 1
DUCULOT MARGUERITE
DUCULOT: (Qui conte ét qui sofele) Eune, delx, treds,
pfad...Eune,delx, trets, pfud...
MARGUERITE: Atincion a vos rins !
DUCULOT: I n’coure nou risse !..Vos veyéz bin qui dji so-st-an

forme ! (1 s ridrésse tot métant sés mins so sés rins) Aaah !!

MARGUERITE: Vos div’néz sot ou qwe !?2..Tote I’annéye, vos éstéz pu
sovint assiou qui dréssi, vos estéz court d’aléne rin qu’a veyi lés montéyes, vos
n’féz alér qui vosse dret breésse, po levér vosse vere..Et d’on plin cop vos voléz
fé dél jim !

DUCULOT: [ n’a qu’chal qui dj’a I'timps d’énné¢ fé..

MARGUERITE: Dji vouret bin profitér di més vacances & mi
possibe..Dj’a dédja m’feye qu’a ine djambe ¢ plasse, adon dji n’tin nin di
v’porminér divins on fautelly’ a rolétes !..Adon, féz-m’ li plézir di v’s assir po fé
des mots cretih’lés.

DUCULOT: Dés mots creth’lés !..Ci n’ést sir nin ¢oula qui f’re de
bin a més abdominds.

MARGUERITE: Mutwe, mins ¢a f’ré dé bin a vosse cervé, ¢’ést lu
qu’énna I’pu mézah’..

DUCULOT: Po ¢ou qu’c’est d’vos, si in’a ine saqwe qu’e-st-an
forme c’ést vosse linwe, vos n’maquéz nin di 11 fé fé di I’ égsércice...Et Evelyne,
ele dweme co ?

MARGUERITE: Neéni, ele fet del cousse a pid !..Bin sir qu’¢le dweme
co..Quéle question !

DUCULOT: Si on n’pout pu rin d’mandér ! (Véyant tot d’'on cdp
[’tente) Qu’est-ce qui c’ést coula ?

MARGUERITE: Ine tente..

DUCULOT: Dji vel bin qui c¢i n’ést nin in’autobus !..Mins qui fét-¢le

la ?..Et da qui est-ce ?

MARGUERITE: Qui sé-dj’ don mi !..Aléze €l dimandér..

DUCULOT: A ci-st-efire chal !?7..0On n’dispiéte nin lés djins qui son-
st-an vacances a Gt’ elires a matin !

MARGUERITE: Si vos n’voléz nin 1 alér, dj’1 va-st-alér mi minme !
DUCULOT: C’est bon, dj’1 va..Mins leyiz-m’ fé tot sel, vos aléze

velye si Evelyne si vout bin lévér.

MARGUERITE: S1 d’vins ine elre 1 n’sont nin évoye, dji dismonte lel
tente ét dj’el z-¢ pite fol d’chal ! (Ele mousse é I’caravane)

SINNE 11
DUCULOT BOB JENNY

(Duculot s 'aprépih’ dél tente sins trop’ saveiir kimint s’i prinde. I bouh’ so
’intreye)

DUCULOT: Toc toc toc...A-t-i ine saqui la d’vins ?

BOB: (Sins s 'mostrér) Hin ?..Qu’ést-ce qui ¢’ést ?
DUCULOT: Euh, éscuséz-m’...(Si rindant compte) Vos djaséz
I’walon ?

BOB: Bin sir, dji so Lidjwes..Qui pou-dj’ por vos ?
DUCULOT: Escuséz-m’, mins vos avéz dréssi vosse tente so nosse
terin ét...

BOB: Mins dihéz fré, savéz-v’ bin quéle etre il ést ?..Si vos

n’savéz nin dweérmi, aléze fé ine porminade édon camarade !

JENNY: (E I'tente) Mamour, dihéz on po a s’soyant-la qu’on
vourels bin dwérmi..

DUCULOT: Bon !..On n’réye pu..Sortéz tos lés delis avou lés mins
leveye et tot dredt !

BOB: (Drouve li tente) Vola vi fré..Dimanes pahule, on
arive..Ces bordjeus-la parét ! (1 vint foii del tente)

DUCULOT: (El veyant sérti) Cin’ést nin vreéye !..dés hippies !
(Bob a metou ine périque a long dj ‘ves, ine tchimih’ a fletirs,on bermuda ét des
savates .) Mins...mins...

BOB: Oh !..Inspéctetir Duculot..Dji n’savel nin qui...

DUCULOT: Berthiér !?..Mins qui v’s arive-t-i ?..I n’a nin Gt djous
qui dji v’s a véyou & commissariat..Et astelire..(I s tape a rire)

BOB: Inspéctetr !..Nin on mot di tot goula a I'brigade, i réy’rit
turtos d’mi..(Jenny vint foit de [ 'tente, ele a des trésses, des fleiirs divins ses
dj 'ves, ele a metou ine longue rébe a fleiirs ét dés savates)

JENNY: (A Bob) Qui est-ce ?
BOB: C’ést monchet Duculot, I’inspéctetr di m’brigade.
DUCULOT: (Riyant d’bon cour) Hahaha !..Et bin, vos fé ine bele

cope vos des !..Mins qu’i v’prind-t-i !?

JENNY: On a turtos seés p’tits maqueéts edon, inspéctetr !..Nos
autes, nos estans des nostalgiques dés anneyes septante, & ¢’timps-la nos avis vint
ans, nos eéstis dés vreyes hippies..Mins qwand Bob...

DUCULOT: Bob ?

BOB: Weye !|..Robert ¢a n’fét nin fwért hippies..Adon c’ést
Bob !

JENNY: Qwand Bob a-st-intré a I’police, nos avans d’vou candji

nosse manire de vikér..

DUCULOT: (Riyant co pu fwért) I valéve mi por lu !

JENNY: Mins chaque anneye, po nos vacances, nos r’prindans po
treQis saminnes li véye qui nos va si bin..C’és bin nosse dret, néni ?

DUCULOT: Bin sir !..Mins vos d’véz comprinde qui ¢’ést drole por
mi..Mi qu’el veut todis moussi a flic..(/ réye todis)

BOB: Inspectetr, djuréz-m’ qui vos n’diréz rin as copleds..
DUCULOT: C’est djuré..Mins dihéz-m’, po Iés dj’ves, kimint avéz-
v’fet ?

BOB: Ine perique..(El soulive ledjir 'mint)

DUCULOT: (Riyant) C’ést todis mi !..On travesti astetre !!
JENNY: (Sayant di n’nin s 'mavlér) Vos n’m’aviz nin dit qui

vosse chéf ésteli-st-on croulant..

DUCULOT: (Qui n’reye pu) Leyiz-m’ vis dire djintimint, chére
madame, qui vos éstéz so I’téerin dé croulant.

JENNY: (Todis pu hagnante) Croulant..Capitalisse ét acaparet !
BOB: Jenny !!..Escuséz-1’..Si nos nos avans métou chal, c’ést

pacequi i n’aveit pu nole pléce qwand nos avans arivé li nut’ passéye..Li mésse
dé camp tot nos étindant djasér, a compris qui nos estis Lidjwes ét il a pinsé qui
inte Lidjwes...D’ot-tant pus’ qui ¢’ést djusse po ine nut’ ou deds.

DUCULOT: Et bin dji v’va mostrér qu’on croulant n’ést nin in’
acapareu..Vos poléz d’mani !

BOB: Merci inspectetr !..Seul’mint, dji voureQ bin qui ¢a
d’mane inte di nos autes..Qui nos fanses come si on n’si k’nohéve nin.

DUCULOT: D’acweérd..
BOB: (Metant s 'min so li spale da Duculot) Mérci, fré!
JENNY: Merci, fré | (Ele li rabresse so les lépes djusse a

moumint qui Marguerite vint fou dé l'caravane avou Evelyne qu’a s 'dreiite
djambe platreye)

SINNE 111
EVELYNE JENNY BOB DUCULOT

Lina !..Vi pourcé !!..Vos avéz ine drole di manire po

tchessi les djins fou d’chal !

DUCULOT:

MARGUERITE:

DUCULOT:

Ci n’ést nin mi, c’est leye..Ele mi d’héve mérci.
Merci !..Pacequi vos lés tchéssiz eévoye !

Neéni, dj’el-z-i a dit qui polit d’mani ine pére di djous..

I sont bin binamés, et di pus’ i sont Lidjwes..Dji v’présinte Bob.

BOB:

MARGUERITE:

DUCULOT:

JENNY:

MARGUERITE:

DUCULOT:

EVELYNE:

BOB et JENNY:

MARGUERITE:

BOB:

sour ?

MARGUERITE:

BOB:

JENNY:

Salut a vos, sour !

Sour !?..

Et...

Jenny !..Qui I’pay’ seliye avou vos sour..

Poqwe m’dihe-t-i sour ?..I m’prindét po ine béguéne ?
Et vola mi féye Evelyne..

Salut !

Salut sour Evelyne !

On s’contre divins on covint !

Cou qui compte ¢’ést d’ésse ures..Estéz-v’ urelise

Awe mon pére... Mins ci n’ést nin vos aferes..
Siya sour, c¢’ést mes aféres..

Turtos so cisse tére, nos eéstans résponsabes dé bonetir di

nosse vwezin..Si vos éstéz urelse dji so-st-urelse, si vos éstéz anoyeise dj’el so-

st-08si..

MARGUERITE:

Et si dji so-st-anmeérdéye, vos 1’¢stéz ossi ?

JENNY: Bin sar !

MARGUERITE: Adon, on s’pout comprinde..Riployiz vosse hérna ét
coréz fot d’chal..Por mi ci séré dé bonefr.

DUCULOT: Anfin Marguerite, refléchihéz on p6..Evelyne ést
claweye chal po trefis saminnes..Cés braves djins-la séron-st-ine kipagnéye por
leye !

MARGUERITE: Qwe !?2..Vos avéz idéye qui vosse feye divinsse come
zels ?..Qu’¢le si drougue ?..
JENNY: (Po s 'moquér) Qu’éle ramasse dés pousses ?
DUCULOT: Ci n’ést nin pasqui on a dés camarades qu’on é-st-oblidji
de fé come zels !..Adon c’ést mi qui décide..Vos d’manéz !
MARGUERITE: (Vecseye) Lina !..Vos n’¢stéz qu’on bon bonasse ! (Ele
mousse e l’caravane)
BOB: Fré, dji v’di cint cop mérci !
DUCULOT: (Tot bas) Enne fé tot I’'minme nin trop’..

SINNE 1V

Lés mimes + RANDOUYET

(Randouyet arive, il a dés lunétes d’aproche pindowes é s hatré)

RANDOUYET: Ah !..Dji vel qui vos avéz fet k’nohance..Monchet
Duculot, dji v’voléve djustumint d’'mandér si...

DUCULOT: Totafet e-st-arindji !

RANDOUYET: Dji savei bin qui vos éstiz dés braves djins ! (4 Bob ét a

Jenny) Dj’éspére bin qui vos v’min’réz d’adre(t..Li musique, nin trop fwért, nin
d’drougue et surtout nin d’nudisse..Chal ¢’ést disfindou..

BOB: C’est prometou ! (7 rintrét é lei tente)

RANDOUYET: Et adon mam’zele Evelyne, on s’afétih” avou s’noveéle
djambe ?

EVELYNE: Tot doug’mint monchel Randouyét, tot dou¢’mint..
RANDOUYET: C’est qwand vos n’aréz pu vosse plésse qui si sére
drole !

DUCULOT: Kimint ¢a ?

RANDOUYET: Avou I’bronzedje, éle are ine djambe di chaque

coletr..Ine blanke ét ine breune !

EVELYNE: Dj’arindj’re ¢oula tot métant dés pantalons !..Ediz-m’ on
po tos les dels si v’plét..Dji vouret bin rintrér. (Cou qu’i fét)

RANDOUYET: Ci n’ést vréymint nole tchance..Po |’prumi djou dés
vacances !
DUCULOT: [ vat mi goula qu’ine djambe casséye..Anfin dji vou dire

qu’in’a pu grave. (Bahant [’ton) Mins dihéz..Vos avéz djasé di nudisse, vos
pinséz qui lés hipies...

RANDOUYET: Avou zels i s’fat atinde a tot..i n’a quéques annéyes, nos
avan-st-avu dels copes di hipies, il éstit djourmaye tot nous..Dji deQ bin rik’noh’
qui de velye dels beleés djonés feumes totes nowes, ci n’éstelit nin po m’displére,
mins...

DUCULOT: Mins gwe ?

RANDOUYET: [ m’a bin falou Iés tchessi fol dé camp, li djou qu’i s’ont
présinté sins nou mous’mints a I’cafétéria..

DUCULOT: Et wice ont-i stu ?

RANDOUYET: Wice qu’i-z-aris d’vou alér po k’minci, divins on camp

d’naturisses, a deus-cints métes di chal, di I’aute costé dé croupét..(Li stindant sés
lunétes d’aproche) Vos poléz alér tapér on cop d’ouy’ si vos voléz !

DUCULOT: Neéni neni !..Ci n’ést nin m’janre..

RANDOUYET: I n’a nou ma a goula !..Si i s’porminét insi, ¢’ést qu’i
n’ont nin sogne d’ésse véyou, nin vreéye ?

DUCULOT: C’est vréye apres tot !

RANDOUYET: Aléz tapér on cOp d’ouye, vos n’él rigrét’réz nin !
DUCULOT: Vos m’temtéz savéz la..Mins qui va-dj’ dire a
Marguerite don ?
RANDOUYET: Vos n’avéz nin meézah’ di 1i dire !
DUCULOT: Awe mins, si éle mi ve(t ?
RANDOUYET: Vos n’dréz qu’a li dire qui vos loukiz apres lés ouhés !
DUCULOT: C’est co vreye ! (1 s 'tapét a rire. Viviane vint fou di
s ‘caravane an pyjama)
SINNE V

DUCULOT RANDOUYET VIVIANE MARGUERITE
VIVIANE: Bondjou meéchets !
LES DEUS : Bondjou madame !..I fét bé édon ouye !
RANDOUYET: C’ést I’'moumint d’alér so I’croupét po louki apres lés
ouhés..
DUCULOT: Nos irans lés veliye d’abord, ¢a delt valedr li

cdp..(Breyant ve ’caravane) Marguerite !..Dji va avou monche(i Randouyét,
vellye apres lés ouhés..

MARGUERITE: (So ['pwete del caravane) Vos prindéz asteme as ouhés
vos, astelire ?..Vos n’savéz nin minme vedye li diférince qu’i n’a inte on mohon
ét on cwerba !

DUCULOT: Et bin djustumint, ¢’ést 1’ocasion d’aprinde !..Qu’a
torate ! (Ennéva avou Randouyét)

VIVIANE: Bondjou madame ! ( Mostrant ['tente) Qu'ést-ce qui c'ést
coula?

MARGUERITE: Des anmerdetrs ! (Ele rintetire el caravane)

VIVIANE: Dés anmerdetrs !?..Dj’a todis stu curietse, mi ! (Ele

s ‘aprépih’ de [’tente djusse a moumint qui Bob sititche si tiésse fou, dismétant
qu 'Evelyne vint fou dél caravane kimint qu'éle pout)

SINNE VI
VIVIANE BOB EVELYNE
BOB: C’¢est por mi qui vos d’héz ¢oula ?
VIVIANE: Aaaah ! (Di sogne, éle rimousse é s ‘caravane)
BOB: Qui 11 prin-t-i ?
EVELYNE: Vos i avéz fét sogne, ele n’ést nin afétéye a velye des

djins d’vosse sort..Li mode des hipies est passeye dispdye lontimps !

BOB: Li mode?..Li mode ¢a va ¢a vint, por mi ¢a n’vout rin
dire, li mode..Cou qui compte c’est d’esse bin & s’pé..Nos autes, nos avans
d’hindou dé tram ¢ 1970.

EVELYNE: Et vos n’avéz nou problinme ?
BOB: Qué problinme voléz-v’ qu’on aye ?
EVELYNE: Bin..E vosse meésti par égsimpe..Divins qwe ovréz-v’ ?
BOB: Euh...Dj’ouvelre divins ine administracion..
EVELYNE: Moussi insi !?
BOB: Neéni !..Dihans qui dji m’arindje on po.

SINNE VII

BOB EVELYNE MIRON VIVIANE JENNY MARGUERITE

(Viviane tchouke Miron foii de l’caravane tot s ‘catchant podri lu)

VIVIANE: Riloukiz Riri !..C’ést lu !

MIRON: Euh...Dihéz don Machin..C’est vos qui fét sogne a
m’feume ?

BOB: Mi !?2..Dj’a v’nou simplumint fol di m’tente ét ¢le a

corou evoye !

MIRON: (L ‘apigant po s ‘col) Ca v's amuse dé fé sogne as bravés
djins ?..Pouyed !

EVELYNE: (Metant [’inte detis) Mins anfin, i n’a rin fét |..C’ést
leye..Qwand on ést couyone insi, on n’fét nin dé camping !

VIVIANE: Meléz-v’ di vosse male pate, vos !

EVELYNE: [ vat mi d’avedr ine male pate qu’on cérvé ramoli !
VIVIANE: (A Miron) Vos m’leyiz insultér sins rin dire, vos !?
MIRON: C’est bon insi bacele !..Apres tot , ci-st-ome-lani v’s a

rin fét..Di pus’ il a I’ér bin binamé..

VIVIANE: Ca c’est I’bouquet !..Pacequi cisse madrombele st
la,vos veyéz bablou !..Vos avéz lés ouys ewisses !

MIRON: Est-ce tot ¢’cop chal !!

JENNY: (Vinant foii di s 'tente) Qui s’passe-t-i chal ?..Més
frés,mé sours..Nos éstans chal po nos r’pwésér ét nin po nos k’hagni !
VIVIANE: Dji n’so nin vosse sour..On m’a mahonti ét dji
m’vindj’re !

MIRON: C’est ¢a !..Tot ratindant aléz fé lés comissions.

(Viviane rimousse tote male é s ‘caravane, Dismétant qui Marguerite vint fou del
seune)

MARGUERITE: Qwand vosse pére rivinre, dihéz 1i qui dji so-st-évoye fé
lés couses po 1’dinér.

JENNY: (A Bob)Po nos autes ossi,i séreti mutwe timps dé tusér a

magni. Vinéz, nos irans qweri ¢cou qu’l fat. (4 Marguerite) Polans-gn’ profitér di
vosse vweture ?

MARGUERITE: Vouriz-v’ bin !..C’¢-st-ine vweture qui dj’a, nin on
camion po lés biesses.. (Ele sorte)

JENNY: Mefelrci tot I’'minme ! (Ele sérte avou Bob)

SINNE VII
MIRON EVELYNE
MIRON: Ouf !..Quéle pahulisté tot d’on cop !
EVELYNE: Ca fet de bin,eédon..
MIRON: Escuséz Viviane, ¢le djase sins tuzér pu lon ét sins

refléchi a gou qu’ele dit..
EVELYNE: Ca n’fét rin..Dj’inme mi ine djins come léye qui

s’mostelre téle qu’ele est, pu vite qui dés cis qui s’font passér po gou qu’i n’sont
nin.. Nin vos ?

MIRON: (Djinné) Awe, bin sir..

EVELYNE: [ n’fat nin avelr sogne di s’mostrér tél qu’on ést, manire
di n’trompér pérsone...Tinéz, vos par égsimpe..

MIRON: Qwe, mi ?

EVELYNE: Qui féz-v’ & I'veye ?

MIRON: Dji...Dj’ouvelire divins ine ajance qui vint dés
mohones..

EVELYNE: Et bin si dj’aprindéve tot d’on cép qui vos m’mintihéz ét
qui vos sériz on truand..

MIRON: (Ma e s'pé) On truand !?

EVELYNE: Cin’ést qu’in’ égsimpe...Et bin dji diret qui vos
m’avéz trompg..

MIRON: Dismetant qui si vos ’saviz tot dredt...

EVELYNE: Dji n’séreli nin trompeye, pacequi dji saret tot dre(it a

qui qui dj’a-st-a fé..

MIRON: (Réflechihant) Awe bin siir..Houtéz Evelyne..I fat qui dji
v’deye... (Il est copé par Marguerite qu’intetire fwért énérvéye)

SINNE IX

EVELYNE MIRON MARGUERITE
MARGUERITE: Qwand on a ine male tiésse i fat dés bonés djambes.
EVELYNE: Qui n’a-t-i ?
MARGUERITE: I n’a qui dj’a rouvi mes clés d’vweture . (Ele mousse é
[’caravane et rivint ossi vite) Et qui dj’a fét deis-cints métes a pid a I’vude.
EVELYNE: Vos avéz bin I'timps, ¢’ést leés vacances !
MARGUERITE: Ca n’det nin ésse ’avis da tot I’monde. (4 Miron)
Vosse feume, éle role todis insi ?
MIRON: Qui voléz-v’ dire ?
MARGUERITE: Ele mine come ine savadje !
MIRON: Ele é-st-ine miéte énérveye..
MARGUERITE: Ci n’ést nin ine rézon !..I fareht 11 dire qu’on n’ést nin a

Francorchamps..Ele a maqué dé riviérsér dés éfants qui djouwit a I’bale &t mi dj’a
d’vou potchi so I’costé po n’nin ésse sipratchéye !

MIRON: Dji Ii fré s’chatou qwand éle rivinre.

MARGUERITE: A cisse vitesse-la, ele sere vite riv’'nowe..Bon dj’1
va..Disqu’a torate Evelyne, fé atincion a I’aute djambe. (Ele sérte)

MIRON: C’é-st-ine saqui vosse mame !

EVELYNE: Ele a s’caractére..I n’li fat nin rotér so I’pid ni rin Ii dire
qui I1 displét, si vos n’voléz nin ésse rimétou € vosse pléce..

MIRON: Dji I’a dedja bin veéyou !
EVELYNE: Mins, vos estiz prét’ a m’dire ine saqwe..
MIRON: Hin ? Euh..Awe..C’ést qui, ci n’ést nin dhéye a

dire..Vola...



SINNE X
FERNAND GINO VIVIANE EVELYNE MIRON

(Viviane intetire suvowe di Férnand ét Gino. Lés detis ont metou dés lunétes di
solo.I magn 'tét tos lés deuis on chewing-gum. llont vréymint [’er di deiis rinvat)

VIVIANE: Loukiz vol’la !..Riloukiz-1’ bin, on diret Casanova.
FERNAND: Salut Maurice !..Dji so bin contint di t’ritrovér..Nin
vreéye Gino ?

GINO: Bin..bin cret..cretire ! Sa..salut Mau..Maurice.
EVELYNE: C’est dés camarades da vosse ?

MIRON: Oh !..Des camarédes...

FERNAND: Mins nos eéstans des grands camarades !..Nin vréye
Maurice ?

MIRON: (A Viviane) Male gawe !..Vos m’avéz vindou !
VIVIANE: Nin co !..Mins dji pinse bin qui vos plankéts n’ont nin
rouvi mi p’tite réscompinse..Dji v’s avel prév’nou Maurice qui dji m’vindj’req.
MIRON: Vos n’avéz were tardji !

VIVIANE: On cép d’tchance..Dj’arive & viyedje ét...
FERNAND: Ele toume so nos autes..On cweéréve djustumint apres

twe..Nin vréye Gino ?

GINO: Rin..rin d’pu vr..vréye..In’a on mou..moumint qu’on
qu’on cwire apres twe ét..et..

FERNAND: Et Viviane nos a-st-aminé chal !
MIRON: Po qwe fé ?
FERNAND: T’as ine colte mémwére séze Maurice !..Mins nos

inm’ris mi de djasér aféres inte qwate-z-ouyes..

38



39

GINO: Par..pardon..In..inte si..sih-z- ouyes !

FERNAND: Adon mamzéle, si vos voléz bin nos léyi..Vivi vis va
tinre kipagneye.

VIVIANE: Mins, c’e-st-a dire...
FERNAND: I n’arin a dire, egsécucion !
VIVIANE: Bin Fernand. (Viviane émonne Evelyne é | 'caravane da
Duculot)
EVELYNE: Si vos avéz meézah’ di mi monched Maurice. ..
GINO: Mins nén..néni, on s’eé s’e..
FERNAND: ‘nn’ ocupe
SINNE XI

FERNAND GINO MIRON

FERNAND: Ca fet qu’insi, Maurice, on prind dés vacances sins léyi
si adrésse a sés cople(is ?

MIRON: Dj’aléve vis évoyi ine carte postale...
GINO: Ti ti foufout’ di nos autes ?!
FERNAND: Maurice a todis stu on farcedr..Nin vréye

Maurice ?..Sell’mint, si diérinne farce ni nos a nin pléhou..Nin pléhou du
tout..Portant i fat bin rik’noh’ qui totafét ave(it stu bin métou a pont..Mins
Maurice a rouvi ine pitite saqwe..Il a rouvi de fé les parts.

MIRON: C’ést...C’ést vreye, dj’a..dj’a rouvi..

GINO: I s’moque di mi a I’coco copéte dé martchi !..Lés-m’ fé,
dj’édj’el va fé tchantér m..mi !

FERNAND: Est twé, si ti tchantéve ¢ I’pléce dé djasér nos gangn’ris
de timps !..Maurice deiit bin comprinde qui nos €stans v’nou cweri nosse part.

MIRON: Des djéyes !

FERNAND: Disqu’astetire nos avans stu bin binamés, Maurice..Mins
si ti continowes, nos pouris div’ni fwért métchant..Nin vréye Gino ?

GINO: Co come dés savadjés biésses. (1 prins on cran d’arrét
Jfoui di s ‘potche) Et dji n’mi ra ratinré nin po po t’c6 copér I’ kiki..

MIRON: Li kiki..C’eést I’setil mot qui sét dire sins bétch’tér..(]
reye, Gino vout darér sor lu avou s ‘couté, Férnand I’arestéye)

FERNAND: Nin chal hin, ésténé ! (4 Miron) Pwisqui ti n’vous rin
etinde, i fareé bin éployi lés grands moyins...Nos alans alér fé on p’tit tour..
MIRON: Ine porminade !..Dj’inme co bin mi.. (7 réye)
FERNAND: Réye tant qu’ti pous Maurice, pacequi a I’fin del
porminade dji n’pinse nin qui ti réy’res co !

GINO: Aléz..an vwe vwet..ture !

MIRON: Ci n’eést nin lu qui mine démon ?

FERNAND: Siya.

MIRON: Et bin, si i mine come i djase nos alans-t-ésse kihossi !

(Leés deiis autes I’émineét tot | ‘prindant chaskeune po on brésse)

SINNE XII
VIVIANE EVELYNE

(Li pwete del ‘caravane si drouve, on étind lés deiis feumes qui s 'disputeét)

EVELYNE: Dj’énna m’compte d’ésse réssereye, dj’a v’nou chal po
bronzér mi, nin po fé dé sauna !

VIVIANE: Dji va vetye..(Ele tchouke si tiésse fou et ramasse on
cop d’pid é s 'drimin qu’el fét toumér a mitan del sinne)

VIVIANE: Mins..Kimint avéz-v’ fet ?

EVELYNE: Avou m’bon pid !..Wice sont-i évoye ?



VIVIANE:
d’aféres.

EVELYNE:
VIVIANE:

EVELYNE:
ovrédjes da Maurice !

VIVIANE:

EVELYNE:
la ?

VIVIANE:
Ougreye ?

EVELYNE:

VIVIANE:
delis marticots.

EVELYNE:

VIVIANE:

4]

Dji n’sé nin mi !..I sont sir’'mint évoye po djasér

Qué janre d’aferes ?
Po leQis ovredjes dji pinse.

Ni m’racontéz nin dés colibétes !..Dji k’noh” les

[v'l’adit?

Neéni ¢’ést mi p’tit defit..Qui volit- i cés delis marticots-

Vosse pitit dett ni v’s a nin raconté li dierin hold-up a

Néni, mins dji I’a véyou a I'télé..

Et bin ¢oula, c’ést I’diérin ovrédje da Maurice ét dés

Nin vreye !?

Sell’mint Maurice a volou wardér li magot por lu tot

sell et ¢a, ¢a n’a nin pléhou a Férnand €t a Gino..

EVELYNE:

VIVIANE:

EVELYNE:

VIVIANE:

Mins poqwe 1’avéz-v’ vindou ?
A case di vos !
Di mi ?..Mins dji n’a rin a veyi la d’vins mi !

Dispdye qu’i v's a véyou ir a I’nut’ i n’ést pu ’minme..I

v’rind cheérvice, il ést div’'nou bin aclévé, surtout avou vos ét mi, i m’lé toumér
come ine vile tchassete..C’est bin simpe, il ést retid sot d’vos !

EVELYNE:
djasé !

VIVIANE:

Qui m’tchantéz-v’ la don..C’é-st-a ponne si on s’a

I n’a nin dandji de djasér tot plin avou ine saqui po

I’veyl volti.. D’ayetrs dji so shr qui ¢’ést réciproque di vosse part !

EVELYNE: Qu’aléz-v’ tusér la | Monche(i Maurice ést bin binamé
avou mi, mins s’a s’arésteye la !

VIVIANE: N’espétche qui c’e-st-on truand ét qui vosse pére é-st-on
flic !..Adon, vos I’aléz dénonci ?

EVELYNE: (Fas 'mint) Poqwe nin..

VIVIANE: Po Maurice, ci sere vint ans d’pote, ¢’ést I’tarif po on
hold-up..Tot compte fét, i séré mi la qu’inte lés mins da Fernand ét da Gino..

EVELYNE: Qui i von-t-i fé ?

VIVIANE: [ vont I’ fwerci a I1 fé parti 1és brokes avou zéls !..Po
k’minci ci sére ine voléye di bafes, adon quéques pitits cops d’couté..Adon, si i
n’vout nin todis etinde rézon, ci seré ine bale inte lés dels ouys..

EVELYNE: Qwe !?..Mins i fat lés éspétchi !

VIVIANE: Vos veyéz bin qui vos ossi vos t’'néz a lu !..Mins dji
v’prévin, poyete, ni sayiz nin de cori so més avonnes..

EVELYNE: [ n’ést pu da vosse, vos I’avéz vindou !..D’ayetr, dji va
I’alér savér mi !

VIVIANE: (Moguate) So ine djambe ?.. Dji séreu curyeuse de
velye ¢a !
EVELYNE: On bon consey’ !..¢ vosse pléce, dji n’diman’rel nin

chal..Pacequi qwand Maurice seré riv’nou, vos 1’aléz "payi tchir. (Djusse come
ele vout sorti, Bob ét Jenny intrét.I riv'nét d’aveir situ fé leiis couses)

SINNE XIII
EVELYNE VIVIANE JENNY BOB
BOB: Totafét é-st-d pu tchir tot chal ! Po on kilo d’pomes nos
avans payi...
EVELYNE: Vos avéz ine vweéture ?
JENNY: Bin siir, nos n’éstans nin v’nou di Lidje a pid !

EVELYNE: Adon, vos m’aléz edi, c’e-st-important !

JENNY: N’avéz-v’ nin ine vweture ossi ?

EVELYNE: Mi mame e-st-évOye avou, et di pus’ (Ele mostetire si
djambe)

BOB: Anfin Djenny !..On de(t édi sés frés ét sés sours ! (4

Evelyne) Qui s’passe-t-i ?

EVELYNE: C’¢é-st-ine quesse di veye ou d’mwért..Delis omes on
v’nou cweri monchel Maurice po i fé dé ma..

JENNY: Qui est-ce ¢a, Maurice ?

VIVIANE: C’ést mi ome..

JENNY: (A Evelyne) C’ést si ome et ¢’ést vos qui...

EVELYNE: Ni cweréz nin a comprinde..Si on n’si dispétche nin, nos

arans on mwért so |’consyince..

JENNY: Divins nos payis capitalisses, nos avans dés miyons
d’mweérts so I’consyince..

BOB: Et bin djustumint, si on pout €spetchi onk, ci sére todis
¢oula..Oniva! (I sorte avou Evelyne)

JENNY: (A Viviane) Vos v'néz avou ?

VIVIANE: Neéni.

JENNY: Egoisse ! (Ele sorte)

VIVIANE: Romanichéle ! (Ele mousse é s ’caravane)
SINNE X1V

DUCULOT RANDOUYET VIVIANE
(Randouyet ét Duculot intret tot riyant ét tot baltant)
DUCULOT: Et bin monchet Randouyet, vos éstéz on famel gayard !

RANDOUYET: Leyiz on p6 monche(i d’costé avou Randouyét , mi p’tit
no c’ést Gustave.

DUCULOT: Et mi c’est Lina..Et bin Gustave, di v’zél va dire..Dji
n’avel maye veyou ottant d’frisse tchar tot d’on cop..Et d’pus, ¢’ést dél béle
martchandeye !

RANDOUYET: Ni v’I’avet-d)’ nin prometou.

(Viviane vint fou di s 'caravane avou on sétche di voyédje sins qui lés deiis autes
el veyesse)

DUCULOT: Et i n’arin qu’él-z-¢ djinne..Avéz-v’ véyou li gros nelr
avou...

VIVIANE: Avou ine longue cawe ?

DUCULOT: Djusse ! (Véyant Viviane) Hin !? Vos..Vos éstiz la vos ?
VIVIANE: C’éstelit str on mavi !

DUCULOT: Kimint ?

VIVIANE: On gros nelr avou ine longue cawe, ¢a n’sareu-t-esse

qu’on mavi..I n’a nin mézah’ dé v’ni si lon po velye ¢oula..

DUCULOT: (Intrant é djet da Viviane) Awe mins on a véyou tot plin
des autes ossi..Edon Gustave ?

VIVIANE: Avou des beles plomes ?

DUCULOT: On n’pout nin dire ¢oula, mins...

VIVIANE: Vos n’aléz nin sayi di m’fé crelire qui vos avéz véyou

dés ouhés tot nous tot I’minme !

RANDOUYET: (Po méte fin a l'afére) Bon !..Vos m’éscus’réz mins dj’a
d’I’ovredje..C’est qui dji n’so nin an vacances paret mi..Qu’a torate édon Lina, po
’apéro..

DUCULOT: Bin str !
RANDOUYET: Ve ponze etre a |’cafétaria ?
DUCULOT: D’acwérd..(Randouyeét sorte.. Duculot houke apres

s féye) Evelyne !

VIVIANE: Ele e-st-evoye..

DUCULOT: Evoye ?..Wice ?..Et avou qui ?

VIVIANE: Avou lés delis manouches.

DUCULOT: Po qwe fé ?

VIVIANE: Qui sé-dj’ don mi !

DUCULOT: (Veyant | 'sétche) Vos ‘nn’aléz ?

VIVIANE: Awe, dj’énna m’compte dé camping..

DUCULOT: Et moncheli Maurice ?

VIVIANE: Il est dedja evoye..1l inme bin d’avelr sés dhes..Adon
vos pinséz bin qui por lu, li caravane...

DUCULOT: Et vos I’aléz r’djonde ?

VIVIANE: C’ést ¢a |..Arvéye monchel &t bone vacances.
DUCULOT: Mereci !..Et vos ossi !..On s’rivetrét mutwe on djou ou
I’aute..

VIVIANE: Sé-t-on maye ! (Ele sorte. A ponne tot seti, Duculot si

tape a plat vinte ét ataque a fé des pompédjes. A ponne énna-t-i fét deiis qui
r ‘tome so s 'vinte tot soflant, i s 'rilive malahey 'mint)

DUCULOT: Tot compte fét, ci n’ést pu des djels di mi adje.. (I prind
on live ét s 'tape divins on transat’. On étind ine vwé qu el houke)

Li vwe : (Avou in’ acsant anglés) Exkiouse - mi monsieQ ! Vous
pas vouloir aider moa pour tenir le barre ?

DUCULOT: (Si live et va vetiye so | 'costé qu’on l’a houki) Le
bar ?..Vous aléz faire cabaret au milieu du camp ?

Livwe : No no, le barre de le auvent !

DUCULOT: Ah bon ! le barre du auvent !..Attendez j’arrive..Cés

Angles-la paret..I s’éspliquét vréymint come dés vatches éspagnoles ..

VIVIANE: (Riv 'nant tot corant ét tote foiu d'léye) Kimint s’1 on-t-i
pris po I’prinde fol d’lelis grawes...I n’fat nin qui Maurice mi r’trouve..(Ele si va
catchi e [’caravane da Duculot)

SINNE XV
EVELYNE JENNY MIRON BOB

( 1l intret, Bob ét Jenny sout 'nét Miron on pé soné. Evelyne lés siit, i métet Miron
divins on transat’)

BOB: Il a stu bin soné..

JENNY: Apres on choc parey’, ¢’ést normal..Vos éstéz div’nou
sot ou qwe !?..Fé ine cawe di péhon a ine vweéture ét I’évoyi e décor..

BOB: C’estelt li sel moyin di I’aréstér.

JENNY: Sins comptér 1’detizinme..

BOB: Li deizinme qwe ?

JENNY: L1 delizinme vwéture !..Qwand vos avéz doblé li

vweture dés dels rin n’vats, i n’a ine aute qui v’néve an face ét tot v’s évitant, il a
volé ¢ réwe..

BOB: Merde !..Dihéz Evelyne, dji crell qui nos avans drelt a
ine pitite esplicacion..

MIRON: (Riv’'nant a lu) Wice so-dj’ ?

EVELYNE: Ah !..Ir’vint a lu..Adon Maurice, ¢a va mi ?

MIRON: Kimint, ¢’ést vos qui...

EVELYNE: Awe, avou Bob ét Jenny qui vourit bin qui vos 1-z-1
espliquize...

MIRON: El-z-i éspliquér qwe ?

EVELYNE: Poqwe qu’lés deus zigotos vis ont kidnappé..
MIRON: Ah !..Awe_Et bin vola..Normdl mint, dji n’vis pou rin

dire..Mins pwisqui vos m’avéz savé...Vola...Cés delis gayérds-la...C’¢st dés

espions.. (On deiit veiiye qu 'Evelyne s’amuse tot véyant Miron qui s 'éfonce to

d’hant des mintes)
BOB et JENNY:
EVELYNE:

MIRON:
so ine clé U.S.B !

BOB:
MIRON:
BOB:

MIRON:

Des espions !?
(moquate) Des éspions, tin don !

Awe !..I volet absolumint ravu dés documints qui sont

(Ebalé) Qui vos avéz !
Djusse !..Mins motus édon..
Dji contéz-v’ qui vos estit ajant immobiliér mi..

A..aweé mins ¢a...C’ést..c’est gou qu’on nome ine

couverture..Po catchi I'résse..

BOB:

MIRON:

EVELYNE:

MIRON:

EVELYNE:

MIRON:

vont str’mint riv’ni..

BOB:

MIRON:

BOB:

JENNY:

Et cés documints-la, ¢’ést qwe ?

Chut !..Sicréts atomiques..

Mins ¢’e-st-intéréssant ¢a !

Awe... Mins tot ¢oula delit d’mani inte di nos autes !
Bin sir !

Mins astetire, dji va-t-esse oblidji di m’catchi..Pacequi i

On s’¢én n’ocupe !
Vos n’lés knohéz nin !..I sont capabe di tot !
Dji vou dire : on s’ocupe di v’catchi..

(Prindant Bob a part) Dihéz don..Vos v’lancéz é

I’éspionedje astelire ?..Ca n’fet nin fwért Hippie ¢a !

MIRON:

(Si rapinsant tot d’on cop) Vivane !! (I dare e

s ‘caravane) Li wasse, éle e-st-évoye !

EVELYNE: (Moguate) C’é-st-ine éspione ossi ?
MIRON: Hin ? Heu...Awe ét éle m’a doblé..
SINNE XVI
LES MINMES + DUCULOT
DUCULOT: (Intrant de fond) Evelyne !..Wice éstiz-v’ ?
BOB: Nos Ii avans fet fé ine pitite porminade..Manire di Ii

candji on po sés idéyes, patr...euh, monched..

DUCULOT: C’est bin binamé d’vosse part. (Véyant Miron é transat’,
i li done ine peteye amicale so li spale, Miron brét di doleur) Et adon, monchel
Maurice, on a candji d’ideéye ?

MIRON: Candji d’ ideye ?

DUC_ULOT: Vosse feume m’a dit qui vos ‘nn’ aviz vosse compte de
camping.

MIRON: Vos I’avéz veyou ?..Wice e-st-¢le ?

DUCULOT: Ele ¢-st-¢vOye mins ele rivinre...On knoh” lés feumes

nos autes, nin vreye ! (1 /i done coine pitite péteye, I'aute brét co) Qu’avéz-v’,
vos estéz bléssi ?

MIRON: Neéni..Dji so tot k’moudri, case qui dji n’a nin I’abitude
dé dwermi so on 1ét d’camp.

DUCULOT: Féz come mi, on po di jimnastique tos Iés amatins ét ¢ca
ire mi !

JENNY: Nos autes c’est de yoga, ¢a rin pahule..(Ele s 'assi an
tayetir)

BOB: Pinséz-v’ qui ¢’ést I’'moumint de...

JENNY: Ca v’rapav’tré ossi vos !..(as autes) Et vos autes

ossi..Aléz , féz come mi ! (1 s assiyét come leye ét fét tot ¢ou qu’éle fet)

MIRON: Et si lés autes riv’'nét ?

JENNY: [ ratrindront !..Ou bin i f'ront come nos autes.
MIRON: Coula, ¢ga m’éwar’re(i !
DUCULOT: Et vosse mame n’ést nin co riv’'nowe ?
SINNE XVII

LES MINMES + RANDOUYET & MARGUERITE
MARGUERITE: Vom-chal !
EVELYNE: (Acorant dilé léeye) Mame, qui s’a-t-i passé ?
RANDOUYET: (Minant Marguerite divins on transat’) In’ acsidint
d’auto mins rin d’gréve..
DUCULOT: (Qui s’a levé d’on cop, dismetant qui Bob, Jenny ét
Miron ni bodjét nin) Qu’a-t-gle ?
RANDOUYET: Quéques pitits blefs, rin d’pus’
DUCULOT: Dji djase del vweture mi !
MARGUERITE: Ca c’est I’bouqueét !..Dj’aret polou ésse touweye ét lu,

¢ou qu’¢l tracasse c’ést I’vweture !

DUCULOT: Vos n’éstéz nin mwete pwisqui vos breyéz co !..Kimint
¢oula s’a-t-1 fet ?

MARGUERITE: On d’meye dol qu’a doblé ét plin virédje..Dji m’a
r’'trové d’vant lu, dji I’a volou évitér ét...(Bob tosse)

DUCULOT: Vos avéz pris si numero d’plaque ? (Bob tosse todis
pus’)

MARGUERITE: Et pogwe nin li portrét dé tchafel tant qu’vos 1

estéz !..Ca a stu si vite qui dji n’a nin avu I’tins dé dire...

BOB: Ouf'!

MARGUERITE: Qui fé-t-i la cés trels la ? (Les treiis ont lés brésse e |'er)

Vos lés avéz fet prisonirs ?

DUCULOT: [ yog’tet.

MARGUERITE: [ gqwe ?

DUCULOT: [ fét de yoga..l parét’ qui ¢a fet de bin. (I s 'va rassir
adlé zéls)

MARGUERITE: Rotér ossi ¢a fet dé bin !..Si vos voléz dinér ouye totes
les martchandeyes sont d’manowe ét 1’auto.

DUCULOT: Vos n’avéz rin raminé ?

MARGUERITE: Vos m’prindéz po on badet !?

DUCULOT: (Si live et va ve s ‘caravane) N’a-t-1 nin ine sort ou ’aute

a restchafér ? ( Viviane tape tot d’on cop li pwéte a ladje)

VIVIANE: Adon vinéz-v’ mi p’tit Lina ?
TURTOS : (Saf Bob ét Djéenny)OH !
MIRON: Viviane ! (1 vout cori ve leye, lés autes el rat 'net)

(Marguerite man 'gante va ve Duculot)
MARGUERITE: Ine sort ou I’aute a réstchafér hin !?
DUCULOT: Mins...Dji n’savel nin qu’¢le eésrelt la mi, cisse-lale !

(Adon c 'ést I’grosse margaye wice qui tot | 'monde s ’énné méle, saf Bob ét Jenny
qui continowet leil yoga)

RIDO

TREUZINME AKE

SINNE 1
EVELYNE MIRON RANDOUYET

(Owand I'teile si live, Evelyne vint tot doug ’mint foii di s caravane ét va vé
['tente sins fé nou brut ét tot loukant d’én nin ésse véyowe.)

EVELYNE: ( Djasant tot bas a l’intréye de I’tente) Houhou ! Lévéz-
Vv’ payasse.. (On étind ine grande baye) Chut !..Vos voléz dispiértér tot I’
monde ? (Miron vint foii dé | 'tente, il a métou lés mous ‘mints hippies ét ['perique
da Bob. Evelyne si tape a rire) Ca v’va vréymint bin cés mous’mints-Ia.

MIRON: Ni v’foutéz nin d’mi si v’plét !..Ci n’&st nin sir po
m’plezir qui dji m’a léyi moussi a gugusse..

EVELYNE: Mins c’ést po vosse sécurité édon, monched I’ éspion..
MIRON: Awe, bin sir..

EVELYNE: Cin’ést nin d’nosse fate si Matahari s’a savé avou vosse
vweture !

MIRON: Cisse-lal, ¢le ni piéde rin po ratinde !

EVELYNE: Avéz-v’ bin dwérmou ?

MIRON: Come on tchin ¢ s’houbéte..Dji m’dimande kimint qu’on

pout t’ni a dets la-d’vins..

EVELYNE: Tot s’serant bin onk conte di I’aute..I fat bin dire qui
c’est pu grand qu’on wahé..

MIRON: Qwe !?

EVELYNE: C’ést stir’mint divins on wahé qui vos sériz po

I’'moumint, si on v’s avelt leyi divins lés pates di Férnand ét d’Gino..
MIRON: Kimint lés knohéz-v’ ?

EVELYNE: C’est Viviane qui...

MIRON: Ah !..Qui voléz-v’, li mesti d’éspion fét prinde tot plin
des risques..
EVELYNE: C’est bon insi Maurice !..Vos n’éstéz nin pus’ éspion

qui mi dji so bégueéne..
MIRON: Dji v’djetire qui lés docuumints so 1’clé USB...

EVELYNE: Arestéz on pd vosse cinéma, voléz-v’ 2.1l ést vréye qui
vos avéz dedja djouwé divins on film qui dj’a véyou a I’télé..

MIRON: Dji n’comprind nin..

EVELYNE: Li hold-up d’Ougreye, ¢a n’vis dit rin 2..0n n’vis a nin
mostré, mins dji s€ bin qui ¢’éstelt vos avou Férnand ét Gino..

MIRON: Dji comprind astetire ! C’ést Viviane qui v’I’a dit !?
EVELYNE: Djusse !

MIRON: Mins pwisqui vos savéz tot, poqwe m’avéz-v’

savé ?..Vos m’ariz polou dénonci a I’police !

EVELYNE: (On pé djinneye) Dji...Dji n’sé nin..On cop d’tiesse
mutwe..

MIRON: (Vinant pu pres d’léye) Ou bin ...On cop d’cour..
EVELYNE: Qui racontéz-v’ la 1?

MIRON: Li prumi cop qui dji v’s a véyou, mi cour a fét

I’coupeérou..Dji sintou come ine five qui m’montéve a I’tiesse ét més gnos djouwi
lés castagnétes..

EVELYNE: Dji n’so sGr’mint nin I’prumire feume a qui vos d’héz
goula !
MIRON: Dji mintireQ si dji d’héve li contrére..Mins vos Evelyne,

vos estéz por mi come li loumire de solo..

EVELYNE: E sud del France ci n’ést nin malaheye !

MIRON: D’abitude, dj’ared trové ine saqwe a v’résponde.. Mins
dji so tél’mint ésblawi...

EVELYNE: Adon, metéz des lunétes...po I’solo..

MIRON: Dj’a todis avu aheye dé fé deé bonumint a ine
feume..Mins divant vos, dji n’sé pu qweé dire..

EVELYNE: Vos pouriz minme dire ine saqwe, dj’areti malaheye di
v’fé confyince..

MIRON: Dji v’comprind..Mi on truand ét vos feye di flic..
EVELYNE: Can’arin a velye..Mins kimint savéz-v’ qui m’papa ést
de I’'police ?

MIRON: C’ést Viviane qui m’I’a dit..Magré qui vos saviz ¢ou

qu’dji so, vos m’avéz qwand minme savé ! (Dispdye on moumint éle Ii toimne lés
vins, i li méte sés mins so ses spales) Evelyne dji vin dé fé por vos ¢ou qui dji n’a
maye fét po pérsone..Dji m’a métou tot nou d’vant vos.

EVELYNE: (Si moquant djintimint) Dji n’a nin louki.

MIRON: Ni pinséz-v’ nin qui vos d’vriz l¢yl toumér vosse firté
vos ossi ? ( Ele soréye, si toune vér lu ét s tape divins sés brésses)

EVELYNE: Vos avéz rézon !..Mi ossi qwand dji v’s a véyou, mi
cour s’a metou a bate a de cint’ a I’elire..Et minme qwand dj’a sépou ¢ou qui vos
estiz ¢ca n’a rin candji. (7 s rabréssét, Randouyét inteiire)

RANDOUYET: Oh pardon !..Euh..Vosse papa n’ést nin co levé ? (1l ést
ma a si ahe)

EVELYNE: (Ma a si ahe leye ossi) Ne..Néni, dji n’pinse nin..
RANDOUYET: Ca n’fet rin, dji r’vinre. (enne va)

EVELYNE: Monchet Randouyét..Dji...

RANDOUYET: Mamzele dji n’m’ocupe maye dél véye priveye di meés

vacancis..Chasqueune fét ¢ou qui vout. (7 sorte)

MIRON: Vos éstéz tourmeteye ?

EVELYNE: (Ni volant nin mostér qu’éle ést tourmétéye) Mi ?.. Nin
I’mons dé monde..Poqwe ?

MIRON: Bin, acase qui...

EVELYNE: Coula n’a nole importance !..Cou qui compte, ¢’ést dé
trovér on moyin po v’fé sorti fol dé camp li pu vite possibe. Po I’moumint, tot va
bin. Bob ét Jenny son-st-& vosse caravane. Si férnand &t Gino riv’nét on 1’z-1 dirét
qui vos estéz évoye..Et torate, qwand més parints ni séront nin la, o v’min’ré a
I’géare..Aléze vite vis moussi.

MIRON: (Alant ve I’tente) A torate mi amour ! (I mousse divins, a

ponne a-t-i sere | 'tente qui Duculot vint fou di s caravane moussi come ps-z-alér
péhi)

SINNE 11
EVELYNE DUCULOT
DUCULOT: Bodjou Evelyne !..Dédja leveye ?
EVELYNE: Bondjou papa !..Li tcholetir m’éspétchive de

dwermi..Dji m’a Iévé po prinde I’ér frisse di I’éredre..Mins come dji pou velye,
vos estéz plin d’éhowe !

DUCULOT: Awe !..Dji va sayi dé prinde quéques treltes..
EVELYNE: I n’a nin mézah’ de prévelye aut-chwe po dinér adon ?
DUCULOT: Avou I’vint kimint qu’il ést toirné, li plinne leune di

cisse nut’ et li p’tite brouwedr di I’amatin, dj’a I’épinse qui dji va prinde di qwe
fé ine bone fricasseye !

EVELYNE: Et si minme vos n’prindéz nou péhon, vos aréz todis pris
’er!

DUCULOT: Vos estéz optimisse vos !

EVELYNE: Dji vou dire qui ¢ou qu’i compte ¢’ést qui vos seyize a

vosse navete, c’est Iés vacances po ine saqwe !..Nin vréye ?..Dji va fé de
cafe..Voléz-v’ ine jate ?

DUCULOT: Vite adon, pacequi c’est I’bone etire po fé ine bone peh’.

(Ele mousse e [’caravane. Duculot s ‘aprépihe tot douc 'mint dé [ 'tente ét houke
casi tot bas) Bérthier..Hé..Bérthier !

MIRON: (Advins dél tente, sayant dé candji d’vwé) Qwe ?
DUCULOT: Dji v’s a prométou deé n’rin dire as colégues dél brigade

a sudjet di vos mous’mints d’hippies..Dji compte sor vos po n’nin racontér gou
qu’i s’a passé ir..

MIRON: Qui s’a-t-i passeé ir ?

DUCULOT: Berthier !..Ni féz nin I’énocint !..Dji v’djase del feume
qui m’dihéve dés dolis mots..Dji v’djelire qu’i n’s’a rin passé..Vos m’créyéz ?
MIRON: Awe !

DUCULOT: Adon, c’e-st-etindou ? (Marguerite vint so | 'pwéte dé

l’caravane, Duculot n’él veiit nin) Ine féye rintré a Lidje, on rouvéye tot ¢a ét on
r’prind I’ovrédje di flic bin pépére..

SINNE III

DUCULOT MARGUERITE
MARGUERITE: (Ele a meétou on grand tchapé d’solo, préte a s alér
porminér) Vos djaséz tot sel vos astetlire ?
DUCULOT: Hin ?..Neni !..Dji féve on poéme..
MARGUERITE: On poéme !?..Vos ?
DUCULOT: Awe ! (Déclamant) Rintré a Lidje on rouveye tot ¢a, et
on r’prind I’ovredje di flic bin pépere..
MARGUERITE: Ca n’rime nin €t ¢a n’vout rin dire !
DUCULOT: Dji n’so qu’on débutant, dj’aprind..Mins poqwe éstéz-v’
dedja leveye ?
MARGUERITE: Po-z-alér avou vos..
DUCULOT: Péhi !?

MARGUERITE: Pogwe ?..Coula v’djinne ?

DUCULOT: Néni !.Mins vos d"héz todis qui vos n’inméz nin ¢oula..

MARGUERITE: Qui de contrére !..Dji trouve qu’i n’a rin di pu r’pwézant
qui dé r’louki flotér ’bouchon tot ratindant qu’i s’éfonce..

DUCULOT: Vos n’poléz nin dimani assiowe cinq sécondes..I fat qui
vos v’leévéz-v’, qui vos ram’téze...

MARGUERITE: Dihéz tot dre(it qui dji so d’trop’ !

DUCULOT: Li diérin cop qui vos avéz v’nou a I’péh avou mi, vos
avéz maqué di v’bate avou I’pehel da costé !

MARGUERITE: [ n’avelt nin meézah’ de mahi s’legne avou I’vosse !

DUCULOT: I n’I’avelt nin fét éspres !..C’éstelt a case dé vint !
Mins vos, qwand vos avéz tapé s’cane & mitan d’I’éwe, li vint n’1 éstefit po rin..

MARGUERITE: I avelt bin meérité..D’aboérd, i n’a nin rik’minci..
DUCULOT: I n’arelt nin polou, nos avans corou eévdye..
MARGUERITE: Weye, come dés sognes cou..

DUCULOT: I m’voléve hinér ¢ I’éwe !..Et vos savéz bin qui dji n’sé

nin bagni !..Néni, dimanéz chal dji séré pu tranquile..

MARGUERITE: Vos I’aléz r’trovér hin !

DUCULOT: Ritrovér qui ?

MARGUERITE: (Bréyant)Vosse crapaude !

DUCULOT: Ni bréyéz nin insi !..Mins qui v’'madjinéz-v’ la !?..Dji

v’s a dit ir a I’nut’ qui dji n’savel nin qu’ele éstelit € nosse caravane...C’é-st-ine
cwerelise d’avintelre qui r’cwire lés bés méayes, rin d’aute..

MARGUERITE: Et bin va, éle divrelit méte dés lunétes !..Si vos éstéz
dre(t d’vins vos botes, dji n’vell nin bin poqwé qui dji n’pourei nin alér avou
VOS..

DUCULOT: Pacequi rin qu’a v’veliye, l&s péhons risqueét dé fé ine
crise cardiaque !

MARGUERITE: (El hertchant avou léye ve [ ’fond) Et bin tant mi v4, vos
n’aréz pu qu’a lés prinde avou vosse pouhed ! (7 sértét)
SINNE 1V

EVELYNE MIRON
EVELYNE: (Vinant foi dé l’caravane) Li cafe ést fét !..Tins, wice
son-t-i passé ?
MIRON: (Tchoukant s 'tiésse foiu deé I’tente) 1 son-st-€voye a
I’peh’.
EVELYNE: Tos les detis ?..I va bin I’'manédje !
MIRON: (Vinant foi de [ 'tente) Dihéz-m’ on pd, ¢’é-st-on camp
del mutuéle lés flics chal ?
EVELYNE: Poqwe ?
MIRON: Poqwe !?..Pacequi li fa hippie di chal (I mostetire li

tente) et qui dweme la (I mosteiire li carravane) ¢’é-st-on flic ossi !..On colégue
di vosse pére a I’copete dé martchi !

EVELYNE: Kimint sépéz-v’ ¢oula vos ?

MIRON: Sins qui dji n’drouve li tente, vosse pére m’a v'nou
djasér pinsant qui ¢’éstelt lu qu’éstelt d’vins..

EVELYNE: Bob ?..0n flic !?..Et bin ¢a !!

MIRON: Si no d’famile, c’eést Berthiér..Ni m’vinéz nin dire qui
vos n’¢l saviz nin !

EVELYNE: Dji v’djetire bin qui néni !

MIRON: Admetans..Qu’alans-gn’ fé astetire ?

EVELYNE: Bon !..Di totes manires, qu’i seliye ou qu’i n’seliye nin

flic, i crelit qui vos éstéz in’ éspion..Adon on continowe come préveyou..On
profite qui meés parints ni sont nin la po v’minér a I’ gare.

MIRON: Nin moussi insi tot I’'minme !

EVELYNE: Vos n’avéz qu’a v’candji !
MIRON: Tos mes mous’mints son-st-¢ 1’caravane !
EVELYNE: Vinéz todis d’djunér, dji vin dé fé de cafe (Ele li sétche

ve s 'caravane) On les dispietret pu tard. (I mousset tos lés deiis é | 'caravane)

SINNE V
GINO FERNAND

(I l'intrét prudamint. Fernand a s 'tiesse bind'léye. Gino a dés bleus ¢ visédje ét i
haltéye on pé)

FERNAND: Dj’a I’épinse qu’a I’elire qu’il ést on n’risquéye nin
d’esse derindji..I dweérmet co turtos..

GINO: Dj’él so..sohéte, pa..pacequi dji n’tintin nin d’ésse
a..aridji co..come ir..

FERNAND: Ni t’es fét nin, totafét ést réglé come on papi
d’musique..Ti mousse € I’caravane, t’édwéme Maurice, nos 1’éminans ét nos Ii
fans rétchi I’boquet..Tins, prinds ¢a. (1 /i done ine pitite botéye)

GINO: Qu’¢..qu’est-ce qu..qui c’est ?

FERNAND: C’est de chloroforme poli fé fé des bés sondjes. (Gino
drouve li boteye ét r’noufléye on bon cép. D’on cdp i l’ataque a hossi so sés
djambes) Fét atincion estené, ci n’ést nin I’'moumint di t’édweérmi !

GINO: Qui..qui de..del-dj’ fé avou ¢a ?

FERNAND: T’énne vide so t’noret d’potche. T’¢l plaque so I’'naréne
da Maurice et I’tour ést djouwé !

GINO: C’est ¢a, dj’a com..compris..Et to..tot dr..dr..elt
ap..apres, dji t’hou..houke po pwe..pwertér |’papa..queét..

FERNAND: Tot djusse !..Aléz, hop !

GINO: (Heptant po-z-i alér) Et po..ct po..qwe qu’ti n’i..n’ireds
nin twe..twé minme ?

FERNAND: Pacequi dji fe I’awéte..

GINO: Mi os..0ssi dji pou fé I’a..]’awéte !

FERNAND: Awe hin !|..Et si 1.. ine sa.. saqui a..arive, avou I’tins
qu’ti meé..metres po m’pré..prév’ni, nos sé..sérans fét come dés rats..Aléz, fés ¢ou
qu'djit’ di!

GINO: C’est bon, ni t’énérves nin insi..qwand c¢’ést qui..qui ti
t’é..t’é..nerves t’a..t’aques a betch..betchtér.. (I mousse prudamint é l’caravane ét
r’sorte tot dreit) 1..1 n’fet nin fwé..fwért clér la..la-dvins..(Fernand li fét segne de
r ‘moussi d'vins, Gino rimousse divins ét r’sorte co n'feye tot dreiit)

Me..mé..rde !..I..i n’ést nin toto..sel !

FERNAND: Nin tot set ?

GINO: In’a..n’a

FERNAND: Ine nana ?

GINO: Dju..djusse !..A..avou lu..

FERNAND: Sacri Maurice ! I n’piéde vréymint nou tins I’Don Juan !
GINO: Et adon..Qu’equ’e..ce qui..dji fé mi ?

FERNAND: Edweme lés tos lés dets..

GINO: Mins i dwe..r’'met dedja..

FERNAND: (Qui s éneérve) Metes ti norét d’potche so lelis visédjes

et dispétche-tu !

GINO: B..bon (1 r’mousse divins, Férnand fét | 'awéte. Quéques
secondes apres, i r'vint fou) C’e..c’est fet !

FERNAND: Bon !..Nos alans rolér Maurice divins on cov’tel po
I’prinde avou nos-autes..

GINO: Po..pogwe di..divins on co..v’tel ?

FERNAND: Ti nos vets triviersér I’camp avou Maurice so nos
spales 7..0n n’f’relt nin vint metes sins esse raperi !

GINO: Dju..djusse, dji n’a..n’avel nin tu..tusé a ¢a..

FERNAND: Pacequi ¢a t’arive de tusér twe !? (el tchouke é
[’caravane et i mousse apres lu)

SINNE VI
MIRON EVELYNE FERNAND GINO BOB

(Maurice sorte di |’aute caravane suvou d’Evelyne)

EVELYNE: Qui d’héz-v’ di m’cafe ?

MIRON: Ci n’est nin dél laprote !..Deds jates et c’ést I’crise di
niérs..

EVELYNE: I1 ést trop fwért ?

(On etind de brut e | ’aute caravane, Miron fet segne a Evelyne di s catchi et de
houtér)

FERNAND: (off)Prindéz lu dizo sés brésses, miyard !
GINO: (off)Dji n’1 arive nin, a ca..case dé cov’tel !
FERNAND: (off) Adon, metans-1’ a I'tére, nos 1’alans fé rolér.

(Miron va tot pres de | 'caravane ét louke po [ finiesse. Adon i sérte po [ 'fond et
r'vint avou on gros bwés. [ fet segne a Evelyne de d’mani catcheye. On veiit
apareéte Fernand sétchant li « paquéet » so l'sod. I s ridrésse)

FERNAND: La !..Assite-lu so I’intréye..LLa, come ¢a..Astetre fés-I’
dihinde so s’cou..(Bob e-st-ewalpé divins on cov 'tet, sés pids dispasset. Fernand
el tins assiou)

GINO: Ra..ratind, dj’a piepié..rdou li bo..boteye di
chlo..chlo..rochose la..

FERNAND: (Sospirant) Et bin, vasses velye apres..(Qwand Gino e-
st-ad’vins, Maurice vint podri Fernand ét |'ésténéye adon si va r’catchi)

GINO: (Passant s 'tiésse a l’'intréye) Ca 1 ést, dji I’a r’trové !
Fe..Férnand ?..Fefé..mand, qui-n’a-t-1 ? (I s 'clintche so Feérnand po veyi gwe.
Miron |’ésténéye a s 'tour)

EVELYNE: Mins Maurice, poqwe avéz-v’ ?...

MIRON: Vos avéz bin véyou ¢ou qu’il esti-st-an trin dé fé ! (7
drouve li cov 'teii discovrant li tiésse da Bob) Riloukiz, il on-st-edwérmou !

EVELYNE: I1 ont créyou qui ¢’estetit vos..Qu’alans-gn’ fé astetre ?
C’eéstett lu qui d’véve nos minér a 1’gare !

MIRON: D’abord, i 1és fat catchi..

EVELYNE: Lés catchi !?7..Wice ?

MIRON: La..( I hetche li prumi ve | 'caravane da Duculot)
EVELYNE: E nosse caravane ?...Mins..

MIRON: Vos parints ni sont nin la, adon..Li tins di m’candji ét on

leés mine evoye.. (I pwete i deiizinme é [ 'caravane)
EVELYNE: (Riloukant é I ’caravane) Mins qui féz-v’ co ?

MIRON: [ne pitite précaucion po lés éspétchi dé cori evoye..(/
vint foil avou lés pantalons dés deiis qu’i va catchi e [ 'tente)

EVELYNE: (Mostrant Bob) Et lu ?

MIRON: E I’'tente (I méte Bob e [ ’tente) Astetire, dji m’va
candji((/ va ve s ‘caravane)

EVELYNE: La-d’vins ?..Et Jenny ?

MIRON: Bah ! éle dweéme...(Mogua) Vos eéstéz dedja djalote ?

(Owand il est moussi dvins, Evelyne si va méte é fond po fé l’awéte. Ele rivint
tote fou d’leye ét si va catchi a prumi plan podri I'caravane da Miron.
Marguerite intetire tot djasant a Evelyne qu 'éle conte e | 'caravane)

MARGUERITE: Vosse pére a vréymint on cervé come on passel..Aveéz-
v’ dedja veyou on pehel qui va a I’peh’ sins warbos et bin mi..(Ele mousse e
[’caravane ét bré on cop) Qui féz-v’ la vos dels ?..Réspondéz qwand dji
v’djase..(Ele vint fou tot réscoulant) On direit qu’i sont...as secours..I n’a dels
cadaves € m’caravane (Ele rilouke e | 'tente et bré co on cop) Li hippie.. il ont

tondou divant del touwér !!..C’est pé qui I’'massaque del Saint-Valentin ! (Ele va
bouhi a | 'pwete di |'aute caravane) as sécours ! Hela !..N’a-t-i ine saqui ?

(Miron drouve li pwete, il a todis li périque da Bob so s 'tiéesse)

MIRON: Qui n’a-t-1 ?

MARGUERITE: Tot ['veyant, ele brét on cop et tome di s 'maclote)

Aaah !

EVELYNE: Qui s’passe-t-i ?

MIRON: Rin !..Tot m’véyant éle a toumé di s’maclote.
EVELYNE: [ n’a rin d’éwarant, avou goula so vosse tiésse !
MIRON: Li perique ?..Dj’el va-st-alér r’'mete so I’tiesse da I’aute..

(I bodje li périque et mousse é I’tente)

EVELYNE: Et aste(re, qui fét-on ?

MIRON: Po k’minci, on va cweri |’vweture..

EVELYNE: Mins, Bob ¢st...

MIRON: On f’ré bin sins lu !..(I mostetire deés clés d’vweéture)

Loukiz ¢ou qui dj’a trové ¢ I’caravane..Aléz, vinéz !

EVELYNE: Et m’mame ?..0n n’él pout nin leyi la !..Metans-1’
démon € nosse caravane..

MIRON: Avou lés dels zigotos !?..Si éle rivint a leye et qu’ele
velt Férnand, éle f’ré slr ine ataque, i vat mi dél leyi la..

EVELYNE: Meétans démon on cov’tel sor leye !
MIRON: Ele ni poutt ma d’avu fretd, i fét 25 degrés !
EVELYNE: C’est po I’catchi..On n’sé maye divins on camping !

MIRON: Ele ni pout ma !..Minme Landru énné voureu nin..

EVELYNE: Dihéz don vos !..Vos pouriz-t-ésse mi aclévé tot djasant
di m’mame ! (Ele va cweri on cov teu e | ‘caravane da Bob po racovri
Marguerite)Ni rouviz nin qui tot gou qu’a-st-arivé, c’est case a case di vos !

MIRON: Admetans mins dispétchans nos, on a nou tins a piede. (7
sortet tos les deiis po [’fond)

SINNE VIl
FERNAND GINO

(Fernand vint | 'prumi foil de | 'caravane tot t'nant s 'tiésse ét nin trop sir so sés
djambes, il e-st-an cal ‘¢on)

FERNAND: Waye mi tiésse..Si dji t'néve li varin qui m’a d’né ¢’cop
—la!
GINO: (Mostrant s 'tiésse a | ' pwéte éco on p6é macasse lu 0ssi,i

s 'tape a rire) A m’i..m’ideye, i..il a d’v...ou bouhi fwért..T énna pi¢..pierdou
t’pantalon..

FERNAND: (Veyant Gino i reye ossi) Divant dé rire d’in’ aute,
riloukes-tu twe minme ! (Gino vint fou é | 'minme tinowe)

GINO: B..Bin nos avans I’ér ma..malin...C’¢...stelt sirmint in’
obsédé tete...xtuel..

FERNAND: Sexuel, gros malin...Ni t’fés nin dés ideyes et fés come
mi, bodje ti véston..

GINO: Po qwe fé ?

FERNAND: Et bodje ti tchmih ossi..(¢cou qu’i fét lu minme)

GINO: On va pr..prinde on ba..bagne di so..solo ?

FERNAND: C’e-st-ine peteye qui ti va prinde si ti n’fés nin gou

qu’dji t’ di !..T as dédja véyou dés vacancis divins on camping an calgon d’bagne
avou on veston et ine tchimih’ ?2..Ci séreit li méyet moyin po nos fé rapéri hin,
boubiet !

GINO: (moqua) A..Avou dés tchase..sétes, dés so..solés ét nos
mou..mou..smints so nosse brésses, on sése..ret raperi tot parey !

FERNAND: Et bin, on lés bodje ossi ét on catche totafet dizo
|’caravane, nos avans dés autes mous’mints ¢ 1’auto. (¢ou qu’i fet) Astelre on
ewalpeye ci-chal ét on coure evoye. (I rolét li cov 'teu atou di Marguerite sins
savu qui c'ést léye. Férnand va veiiye si i n 'vint pérsone adonpwis el metet so leil
spale come si ¢ 'ésteiit on tapis)

GINO: Dis Férnand, a..asses 1..1..1és clés &..ét lés papa..pis dél
vweture ?
FERNAND: Ti n’I’arets nin polou dire pu timpe !?..Aléz, on mete li

tchar a I'tére..(I r 'metet Marguerite a l'tére ét Férnand va cweéri ¢ou qu'i li fat
divins se potches)

GINO: Dis Férnand..Ni rouv..veéyes n..nin nono..nos
pistoto..léts ! (Férnand rivint avou totafet) Et wiwi..ce a..alans-gn’ lés m..mete ?

FERNAND: (Métant ['sonk é si slip) Fés come mi hin, émicé !
GINO: (Fant paréy’ ) C’¢est fr..fretd !
FERNAND: Ci n’ést rin, ¢a t’tinreé dispieté.. T as metou I’str’té

démons qui ti n’ti fése ine delizinme botroule..Astelire on i va ! (1 »'métét
Marguerite so leu spale) Meérde, vochal I’eésténeye Viviane !..I fare bin fé I’tour
po 'aute costé.. (I fet d’meye tour ét i sortet)

SINNE VIII
VIVIANE

VIVIANE: (Bouhant dou¢ 'mint a l'ouh dé l’caravane da Miron)
Maurice !..Mi p’tit Maurice !..Momo !...Vos n’m’aléz nin brogni vint ans po ine
pitite farce di rin du tout !..Apres tot c¢’est d’vosse fate..Vos m’avéz rindou djalote
tot fant des crolés ouys a nosse pitite vweézéne..Vos savéz bin qui qwand dji so
djalote dji so capabe di tot. Mins vos savéz ossi qui dji rouveye ossi vite !..(Ele
drouve li pwéte, mousse divins ét r’sorteye ossi vite ) Oh I’varin !!..El z-i fat
totes !..Et dire qu’i vout qui dji m’lave lés pids ét les dints po-z-alér dweérmi avou
lu !..Et vola qu’i prind ine baraquire plinte di wandjons ¢ s’lét !..Dji m’va
r’vindji..Oh awe ¢a !..Et tot drett ! (Ele drouve li tente ét réscoule tot fant ine
hégne) Fa-st-assoti kimint qu’i flére la d’vins !.Mins dji m’va vindji tot
I’minme..(Ele mousse é | 'tente a qwate pates) Et adon grand fresé, on va fé des
mameyes avou li p’tite Viviane ? (Ele rissére li tente podri léye)

SINNE IX
DUCULOT RANDOUYET
RANDOUYET: Dji I’a véyou passé i n’a dédja on qwart d’etire..
DUCULOT: Por mi ele n’a nin trové ou bin éle a riviersé [’bwete.. (/

va a | 'pwete di s 'caravane) Et adon Marguerite, et meés warbds ? (Loukant a
d'vins) Ele n’ést nin la !..Vos n’l’avéz nin veéyou r’sorti ?

RANDOUYET: Neéni !..Et dji n’ a nin qwité m’baraque !

DUCULOT: Vola ine saqwe d’drole..Et Evelyne ?..( Bréyant apres)
Evelyne !..Evelyne !!..I n’a ine saqwé qui n’ést nin normal..

RANDOUYET: Dji n’a nin po abitude di m’melér deés aferes des autes
mins, dj’aveyou Evelyne torate...Et ¢le n’estelit nin tote setle..

DUCULOT: Avou qui esteit —¢ele ?

RANDOUYET: (Mostrant [ 'tente) Avou |’rasta..

DUCULOT: Ah, awe !..C’é-st-on camarade, si feume ét lu 7 fet
passér s’tins !

RANDOUYET: Et bin, ¢le n’avett nin I’ér di s’ma plere !

DUCULOT: Qui voléz-v’ dire ?

RANDOUYET: Qwand dj’a-st-arivé, i s’rabréssi...so I’boke..
DUCULOT: Oh !..C’eést normal por zeéls..C’est I’bahe deél paye !
RANDOUYET: Il avit str avu ine grande margaye pacequi, dji contéve
qui lel bahedje ni s’aréstey’relit maye..

DUCULOT: Li mahealé !!..Mi fé ¢coula !..A mi !!

RANDOUYET: Mins ¢’é-st-a vosse feye qu’il a...

DUCULOT: Dji m’comprind ! (Li tente rimowe, on étind li vwe da

Viviane)

VIVIANE: Dji n’a maye veéyou in’ édwermou insi !..Dihéz don
valet, vos pouriz fé ine pitite fwece tot I’minme ! (On étind grogni Bob come ine
saqui qui n'vout nin qu'on I 'dispiete)

DUCULOT: (S aprépiant dél tente) Evelyne, Evelyne !..Sortéz d’la
tot fi drelt ! (Viviane vint fou de | 'tente)
SINNE X

Lés minmes + VIVIANE
DUCULOT: Kimint, ¢’ést vos ?
VIVIANE: Bin awe !
RANDOUYET: Dji contéve qui vos éstiz evoye..
VIVIANE: Et bin, dji so riv’nowe !
RANDOUYET: Dj’él vet bin !..Mins vosse caravane, c’est la !
VIVIANE: Maurice m’a léy1 toumér..
DUCULOT: Et Berthiér vis a ramassé..
VIVIANE: Qui ?
DUCULOT: Bérthiér !..Li hippie, li tréte, li fa djubet !..Dji k’'mince a

comprinde pogwe qu’i s’déguise de tins d’seés vacances lu cila ! (I va adlé ['tente)
Sortéz d’la tot fi drelit !

VIVIANE: I n’a nole avance..l dweme.

DUCULOT: Ah, i dwéme !..Dji m’el va dispiérté mi ! (I setche Bob
po les pids po |'fé sorti de [ ’tente)

SINNE XI
DUCULOT RANDOUYET VIVIANE BOB JENNY

(Duculot radrésse Bob edi par Randouyet)

DUCULOT: Tinéz-1’ drett..(I Ii mete ine bafe, Bob si dispiéte on po,
il i r ‘mete ine deuzinme)



VIVIANE:

DUCULOT:

VIVIANE:

DUCULOT:

bin. (1 Ii raye si perique)

VIVIANE:

DUCULOT:

VIVIANE:

67

(moquate) On vett bin qui vos avéz ’abitude..
Et adon Beérthiér ?..Dji ratind vos ésplicacions..
Poqwe li nouméz-v’ Berthiér ?

Pacequi c’ést s’vreye no..C’e-st-on fa hippie..Loukiz

Kimint I’saviz-v’ ?
C’e-st-onk di mes colégues !

Eco on flic ?..Mins c’é-st-ine vréye cour di cinse

chal !..I n’a des polets divins totes lés cwenes..

DUCULOT:

fiz-v’ & cisse tente-la ?

VIVIANE:
DUCULOT:
BOB:
DUCULOT:
VIVIANE:
DUCULOT:

BOB:

RANDOUYET:

VIVIANE:

BOB:
I’caravane !

DUCULOT:

RANDOUYET:

Vos tehiz-v’ !..Dji m’ocup’re d’vos apres ! (4 Bob) Qui

[ dweérméve..

C’e-st-a lu qui dj’el dimande !

Dji dweérméve... (1 fet ine grande baye)

Avou cisse...cisse...

Poyéte-la !..C’est normal po on polét.

Et vosse feume, wice eé-st-ele ?

(Dwérmant todis a d'méye) Mi feume ?..E |’caravane !
Oh !..I fet des discandjes !!

Si feume a pris mi ome ét mi dj’a pris I’sonk !

Qui racontéz-v’ la don vos ?..Mi ossi dj’ésteu ¢

Et vos dwérmiz ¢ ’tente !?

I1 ést mutweé somnanbule ?

DUCULOT: C’ést ¢a !..Et c¢’ést tot dwérmant qui vos avéz rabressi
m’feye !

BOB: Vosse feye ?..Mins dji n’a djamaye...

JENNY: (Sortant dé | 'caravane ossi macasse qui Bob)

Boby...qui s’passe-t-i 7...Vos eéstéz dedja leve ?

DUCULOT: Et il a minme dédja becop ovré, ouye a matin..
JENNY: Pogwe avéz-v’ rimétou vosse perique ?..Maurice e-st-
evoye ?

BOB: Dji n’s€ nin..Dji vin di m’dispierter...¢ I’tente...avou
madame..

VIVIANE: Mamzele s’i v’plét !..Vos avéz bin dwérmou avou
Maurice ?..

JENNY: Ca n’va nin néni !?..C’ést Maurice qui dwérméve e

I’tente.. (Duculot ét Randouyét tournét leii tiésse so onk et pwis [’aute sins pu rin
comprinde)

DUCULOT: C’est tot awe !! Dji vel clér € vosse djeli, vos sayiz di
m’fé piéde mes tates, hin !

BOB: Mins néni edon chéf...Dji v'va espliquér...Tot goula
c’ést del fate des éspions..

DUCULOT: Des espions !?..Vola co autchwe louke astetre !
JENNY: Awe..On n’¢l pout nin dire, mins Maurice...c’e-st-in’
éspion..

VIVIANE: (Si tapant a rire) Ca, c’ést I’boliquet !

JENNY: Et leye, c’ést s’dobletire !

BOB: Ele vout dire qui ¢’é-st-ine dobe éspione..Ele é-st-¢

minme tins avou lés autes !

DUCULOT: (Quicomprind todis mons) Qué-z-autes ?

JENNY: Lés dels autes éspions qui I’ont kidnapé po-z-aveir si
clé !

DUCULOT: Quéle clé ?

JENNY: Siclé USB !

DUCULOT: (Qui n’comprind rin) USB !7..Donc, on a kidnappé
Maurice ?

BOB: Awe..Mins on I’a savé !

DUCULOT: Ah !.Bon...

BOB: Et po s’catchi chal, i I’a pris m’pléce € m’tente et mi

dj’a pris plece ¢ s’caravane !
DUCULOT: Et wice e-st-1 astelire ?

SINNE XII
Lés minmes + EVELYNE ¢t MIRON

(Miron intetire tot loukant podri lu, i ratind Eviyne)

MIRON: Dipetchiz-v’ mi amour. On delt neti li...(7 veit les
autes)
DUCULOT: Tins, vochal 007 ! (Evelyne apareéte) Vos v’la

vos !..Dj’a in’ ol a pelér avou vos..

EVELYNE: Pu tard papa !..C’¢-st-ine longue istwére &t po
I’moumint on a mi a fé.. (Cwérant [ 'cov 'teii) Nos d’vans..mins..wice é-st-¢le mi
mame ?

DUCULOT: Ele cwire aprés mes warbds..(Evelyne rilouke dizo
!’caravane da Miron)

EVELYNE: Mins ¢le esteit la !..Dizo I'cov’ted !

DUCULOT: Ci n’ést nin éwarant qu’on n’¢l trouve nin..(Miron coure

ve [ ’caravane da Duculot)

MIRON: Lés ouhés son-st-evolés !

DUCULOT ét RANDOUYET: Qués ouhés ?

EVELYNE: Les deis gang...

MIRON: (el copant) Leés delis éspions !

BOB: [1 ont riv’nou po v’vini cweri..

MIRON: Awe...mins...il ont...Anfin, dji vou dire..( i fét [ 'djésse
de discandji deiis djins)

EVELYNE: Dj’a compris, il on-st-éminé m’mame !

DUCULOT: Hin ?

MIRON: El fat r’trové a pu vite !

EVELYNE: Mins si i v’veyet, i v’vont...

VIVIANE: ( Moquate) Dihinde..

MIRON: On veuret bin !

DUCULOT: Ratindéz-m’, dji n’a rin compris mins dji va avou vos

autes..( A Randouyét) On 1’divretit noumér Chicago vosse camping ! (7 sortet)
BOB: Et nos-autes, qui fans-gn’ ?

JENNY: Si nos alis co f¢€ ine pitite soquéte ?..Dji n’sé nin ¢ou qu’
dj’a mins dji so si ndhéye..si ndhéye...

BOB: Et mi don !..Vinéz nos irans dweérmi..Minme de djou, li

nut’ pwete consey’ (1l intret é | 'caravane da Miron. Viviane rilouke é [’caravane
hossih’ lés spales pwis sorte po [ ’fond a hintche)

SINNE XIII
MARGUERITE FERNAND GINO

(Vinant dé fond dreiite Marguerite arive suvowe di Gino et d 'Férnand)

MARGUERITE: Ine farce, ine farce !..Mi dji v’s ¢l dit, po fé ine farce i
fa-t-esse sur di s’cop !

FERNAND: Mins vos m’poléz crelire madame, nos pinsis bin qui
c’estelit Maurice qu’ésteli-st-¢ cov’tel.. (Tuzant) Dji n’coprind d’ayelr nin
kimint...

MARGUERITE: Anfin, tot é-st-arindji..Mins dj’areQ polou pwertér
plinte, d’ottant pus’ qui mi ome ¢-st-¢le police..

GINO: (Qu atrape sogne) E 1’po..p..po...(I r'monte si cal '¢on)
MARGUERITE: ...lice awe !..Mins come dji vel qui dj’a-st-a fé a delis
binamés valéts, on rouveye tot ¢oula..

GINO: Vos ¢..stéz bin bibi...

MARGUERITE: ...nameye dji sé bin (El véyant co r 'montér s 'cal ‘¢on)
C’é-st-on tic qui vos avez ou qwe ?

GINO: Né..né...ni..C’¢é-st-a case di m’p..p...

FERNAND: ...di s’pormandye..Il a métou & s’cal’gon po todis avelr

deés sances sor lu..Adon ¢a fét dé pweds ¢t ga fét d’hinde si...

MARGUERITE: (Copant court) Avou tot goula mi ome ratind todis apres
sés warbos..Dj’énné va co étinde ! (Ele mousse é s ‘caravane. Ossi vite Férnand
dare e |’aute caravane adopwis é | 'tente)

GINO: Qui gwigwi..re-tu ?
FERNAND: Aprés Maurice hin..estené !
MARGUERITE: (Vinant fou di s ‘caravane) Dji 1és a trové !..Djin’a

maye compris poqwe qu’lés I&s péhons inmét tant dé magni cés mdssites biesses-
la..(Ele drouve li bwete ét i louket tos les treiis tot fant ine hégne)

SINNE XIV
Lés minmes + DUCULOT EVELYNE MIRON RANDOUYET

DUCULOT: (Intrant divant lés autes, brét) Hé !..I sont chal !!
Marguerite, sézéye, potche é 1 ’ér. Lés warbis volét é visédje da tos leés treis
dismeétant qu’intrét Miron, Evelyne ét Randouyét)



MARGUERITE:

DUCULOT:

MARGUERITE:

Qui v’prind-t-i d& guedyi insi ?

Marguerite !..Vos n’avéz rin ?

Mi, néni mins vos warbos vos poléz fé ine crel

d’sus !(Ele saye d’énné ramassér)

EVELYNE:

MARGUERITE:

rin d’pus’..

LES AUTES :

Mame !..I n’vis ont rin fét déemons ?

Zeéls ?..Mins néni !..C’ést djusse dets farcefrs farcés,

S’ést des éspions ! (4 ¢ moumint-la, Férnand prind

s 'pistolet et les man’ceye)

FERNAND:

s ‘pistolet é s’cal ‘¢on)

MARGUERITE:

s’mormanoye..

GINO:

MARGUERITE:

FERNAND:

EVELYNE:

MIRON:

GINO:

MARGUERITE:

GINO:

FERNAND:

DUCULOT:

Nin on djésse ou bin dji tére ! (Gino qwire apres

( as autes qu'on levé leus mins) 1 cwire apres

(Qu'a trové s pistolét ) H..h..h les. ..

...mins !

Maurice, vint chal !..Tot doug’mint..

Qui Ii aléz-v’ fé ?

Rassuréz-v’, i n’sont nin si metchant qu’ca !
C’est de.de..

Qu’est-ce qui Dede vint fé d’vins ?

De veuye...

Si vos aléz nos d’nér...

Qui ratindéz-v’ po li d’nér vosse famedse clé !?

FERNAND: Quéle clé ?..Si i n’a onk qui bodje divant qu’on n’seliye
¢ ’vweture, on I’dihind..(4 Miron) Vins avou nos autes, twe. (I sortét tos lés
treiis)

EVELYNE: Vos n’aléz tot I’minme nin lés leyi fé !

RANDOUYET: Ni v’s énné fé nin, i n’iront lon. (On étind les sirinnes
del police ét les pweétes qui claquét. Randouyét rimonte ve [ ‘fond) Qui v’savel-dj’
dit !..Qwand dj’ast-apris qui vosse feume ave stu kidnapeye, dj’a houki police
secours..Et vola !

DUCULOT: (Hatin) Nos autes non aris stu pu vite !

RANDOUYET: Ah !..Vola Maurice qui r’vint ! (Evelyne sorte po-z-alér
a s resconte)

MARGUERITE: I m’sonle qu’¢le prind bin fwért astéme a ¢’Maurice-la !
DUCULOT: Qui voléz !..Nos n’l’alans nin tofér wardér avou nos
autes..

MARGUERITE: Nos alans d’mani rin qu’nos deis ?

DUCULOT: Et aprés !..Nos irans pehi..a réstaurant..nos pormineér...
RANDOUYET: Vos r’chal Evelyne !

DUCULOT: (Qu’ a r'monté é fond) Di totes manires, ci n’ést nin po

tot dretit..Ele rivint tote setle. (Evelyne rinteure li tiesse e bas)

MARGUERITE: Et adon ?..Maurice é-st-eévoye ?..Poqwe ?

EVELYNE: Coula, c’ést nosse sicret..

MARGUERITE: Dj’a tot drelit véyou a qui qui dj’avel-st-a fé..C’e-st-in’
oniesse valét Maurice !..Vos ’aléz r’veaye ?

EVELYNE: Mutwe..

RANDOUYET: (Volant candji di dvise) Bon !..Lina !..Si nos alis on pd

veliye lés ouhes !..i [0t lés qwates solos ét...

DUCULOT: Vola sir ine bon idéye Gustave



MARGUERITE:

Et bin, come dji deu m’aféti a ésse tofér avou vos, dj’i

va ossi | (Ele va po sorti, les deus autes coret apres)

LES DEUS :
fat gripér trop’.....

Ah néni !...I fét trop tchaud...C’¢ést trop maldheye...I

RIDO

